
kambagʻallikni qisqartirishda muhim omil

Taraqqiyot odimlari

YOSHLAR TURIZMI
Bu yoʻnalish qanday rivojlanyapti?

Yalanglikda dam olayotgan yoshlar yomgʻirdan qochib, 
yaqin oʻrtadagi qishloq maktabiga kiradi. Yomgʻir tuni 
bilan tinmaydi. Shirman shogirdlari uxlab olishi uchun 
qulay sharoit yaratishga harakat qiladi. U oʻshanda oʻylab 
topgan toʻrpardalar bilan bir-biridan ajratilgan kichik 
yotoqxonalar gʻoyasi keyinchalik butun dunyoga mashhur 

boʻlib ketadi. Shu tariqa Germaniyada yoshlar  sayyohlik 
uyushmasi yuzaga keladi.

Yoshlar turizmi sohasidagi bu muvaffaqiyatli tajriba 
butun dunyoda yoshlar turistik bazalari yuzaga kelishiga 
turtki boʻldi. Bugun aksariyat mamlakatlarda yoshlar turizmi 
alohida yoʻnalish sifatida rivoj topmoqda.

BUGUNNING GAPI

DEHQON 
TAFAKKURIDAGI 
EVRILISHLAR
meva-sabzavot va 

oziq-ovqat mahsulotlarini 
eksport qilish imkoniyatini 

yanada oshiradi
Bu yil koʻklam seryogʻin keldi. Diyorimizda ketma-ket 

kuzatilayotgan obirahmat yomgʻirlari yil yaxshi kelishidan darak 
bermoqda. Qadimiy udumlarimizga binoan, mirishkor dehqonu 
fermerlar, bogʻbonu sohibkorlar yangi mehnat mavsumini ezgu 

niyat va yuksak maqsadlar bilan boshlamoqda.

Aslida, zaminimizda yilning toʻrt fasl-
ida tabiat noz-neʼmatlari yetishtiriladi. 
Hatto qishning oʻrtasida ham bozorlar-
imizda sarxil meva-sabzavot, koʻkatu 
ziravorlar uzilmaydi. Ular ekologik to-
zaligi, shifobaxshligi, quyoshning zarrin 
nurlariga toʻyingani bilan ajralib turadi. 
Shuning uchun ham tabiiy darmondori-
larga boy mevalarimiz jahon bozorida 
hamisha xaridorgir.

Bu borada agrar sohada, xususan, uzum-
chilik, bogʻdorchilik, meva-sabzavotchilik 
tarmogʻida amalga oshirilayotgan islohotlar 
jarayonida ota-bobolardan meros hayotiy 
tajribalar, qolaversa, ilm-fan yutuqlari, inno-
vatsion gʻoya va texnologiyalardan samarali 
foydalanib kelinyapti. Natijada yetishtirila-
yotgan hosilning bir qismi ishlab chiqarish 
korxonalariga yetkazib berilayotgan boʻlsa, 
bir qismi xorijga chiqarilmoqda. 

O‘ZBEKISTON PREZIDENTI 
XXR DELEGATSIYASINI QABUL QILDI

Yuqori martabali mehmon Oʻzbekis-
ton yetakchisiga koʻrsatilayotgan meh-
mondoʻstlik uchun chuqur minnatdorlik 
bildirib, Xitoy Xalq Respublikasi Raisi Si 
Szinpinning salomi va eng ezgu tilaklarini 
yetkazdi.

Uchrashuvda xavfsizlikka nisbatan 
zamonaviy xatar va tahdidlarga qarshi ku-
rashishda amaliy hamkorlikni yanada ken-
gaytirish va birgalikdagi saʼy-harakatlarni 
muvofiqlashtirish masalalari koʻrib chiqildi.

Davlatimiz rahbari Oʻzbekiston bilan Xi-
toy oʻrtasidagi doʻstlik va barcha sharoitlar-
da strategik sheriklik munosabatlari bugun 
yuksak darajaga koʻtarilganini alohida mam-
nuniyat bilan taʼkidladi. Huquqni muhofaza 
qilish sohasida samarali idoralararo hamkor-
lik uchun mavjud salohiyat va imkoniyatlar 
qayd etildi.

Ustuvor yoʻnalishlar sifatida jamoat xavf-
sizligining asosiy yoʻnalishlari boʻyicha 
tajriba almashish va qoʻshma tadbirlar oʻt-
kazish, zamonaviy axborot texnologiyalari 
va innovatsion usullarni joriy qilish, kiberji-
noyatchilikka qarshi kurashish, malakali mu-
taxassislarni tayyorlash va boshqalar koʻrsa-
tib oʻtildi.

Mintaqaviy hamkorlik masalalari yuzasi-
dan ham fikr almashildi.

OʻzA

Oʻzbekiston Respublikasi Prezidenti Shavkat Mirziyoyev 1-aprel kuni joriy yilning yanvar oyida oʻtgan oliy 
darajadagi uchrashuvdagi kelishuvlar doirasida mamlakatimizga kelgan Xitoy Xalq Respublikasi Davlat kengashi aʼzosi, 

jamoat  xavfsizligi vaziri Van Syaoxun boshchiligidagi delegatsiyani qabul qildi.

1909-yil yozida olmoniyalik oʻqituvchi Richard Shirman shogirdlarini bir necha kunga togʻ 
yonbagʻriga sayohatga olib chiqadi. Quyuq daraxtzor, moviy koʻl, yastanib yotgan kengliklar, turfa 
oʻsimliklar va tabiat ajoyibotlari yosh sayyohlar koʻngliga olam-olam zavq bagʻishlaydi. Ammo 
kechqurun momaqaldiroq gumburlab, yomgʻir quya boshlaydi. FUQAROLARDA TADBIRKORLIK 

RUHINI UYG‘OTISH 

Vaqt yugurik. Kechagina bola 
edim, bugun farzandlarim katta 
hayot boʻsagʻasida. Shunday 
kezda otalik masʼuliyati yoshlarga 
hayotda oʻz oʻrnini topishi uchun 
yoʻl-yoʻriq koʻrsatish, maslahat 
berishga undaydi. Va beixtiyor bu 
masʼuliyat yuki xayollaringni olis-
olislarga olib ketadi. Axir hozirgi 
yoshlarga yaxshi oʻqishing kerak 
yoki biror kasb sirlarini puxta 
egalla, degan quruq nasihat 
bilan taʼsir oʻtkazib boʻlmaydi. 
Ularga toʻgʻri yoʻnalishni oʻz 
hayotingda taqdim etilgan yoki 
boy berilgan imkoniyatlar 
haqida hayotiy voqealar 
misolida tushuntirish 
samaraliroq.

oltin qoidasi. U esa oʻz qoidalariga amal qildirishni 
xush koʻradi.  

“Oʻzbekiston — 2030” strategiyasini “Yoshlar 
va biznesni qoʻllab-quvvatlash yili”da amalga 
oshirishga oid davlat dasturida belgilab berilgan 
maqsad va vazifalar ham zamonga hamnafasligi bilan 
ahamiyatlidir. 

Jumladan, dasturning 27-maqsadida kambagʻal 
oilalar muammolarini hal etish orqali mamlakatda 
kambagʻallik darajasini kamaytirish borasida aniq 
vazifalar, masʼullar va eng muhimi, moliyaviy 
manbalar belgilandi.

Keyingi yillarda aholini kambagʻallikdan 
chiqarish borasida olib borilayotgan ishlar yaxshi 
samara bermoqda. Bunda fuqarolarda tadbirkorlik 
ruhini uygʻotish, insonning ichki kuch-quvvati va 
salohiyatini toʻliq roʻyobga chiqarish, yangi ish 
oʻrinlari yaratish boʻyicha ijtimoiy siyosatni amalga 
oshirish muhim ahamiyatga ega.

Taʼkidlash joiz, mamlakatimizda kambagʻallikka 
qarshi faol kurashish 2020-yildan boshlandi. 
2022-yildan esa mazkur jarayon umummilliy tus oldi, 
bir butun mahallabay tizimi tashkil  qilindi.  

Xullas, bizning balogʻat yoshimiz istiqlolning 
ilk davrlariga toʻgʻri kelgan. Esimda, haftaning bir 
kuni kasb-hunar oʻrganish mashgʻulotlari boʻlardi. 
Yigitlar, asosan, duradgorlik va mexanizatorlik, 
qizlar esa tikuvchilikni oʻrganardi. Endi oʻylab 
qarasam, oʻsha paytlar bundan boshqa kasblarni 
oʻrgatishga yetarli sharoit ham, talab ham boʻlmagan 
ekan. Bugun-chi?

Bugungi zamon shiddati barchamizni birdek 
shoshirib qoʻymoqda. Bir lahza tin olsang, 
rivojlanishdan ortda qolasan. Shu bois, doim izlanish 
va oʻrganishda boʻlish kerak. Bu — taraqqiyotning 

XOTIN-QIZLARNING 
YO‘QLAR KISHISI BOR
yoxud mahallada hech kim oʻz holiga 

tashlab qoʻyilmayapti
Albatta, bu yurtimizda inson hayotiga daxldor  

islohotlarni mahalla darajasida tashkil etishga 
qaratilayotgan alohida eʼtiborning bir koʻrinishi. 
Poytaxtimizning Yunusobod tumanidagi Minor 
mahallasi xotin-qizlar faoli Muhabbat  Mirzayeva 
faoliyati bilan tanishib, bunga yana bir karra ishonch 
hosil qildik.

Mahallalarda xotin-qizlar faoli lavozimi joriy 
etilganiga hali koʻp boʻlmadi. Shu qisqa vaqt ichida 
soha vakillari amalga oshirayotgan xayrli ishlar, 
ehtiyojmandlarning ijtimoiy himoyasi, xotin-qizlar 
huquqini himoya qilish, ayollar oʻrtasida tadbirkorlik 
muhitini kuchaytirish borasida erishilayotgan 
natijalar haqida tez-tez eshitib turamiz.

“Tashabbusli budjet”ning davlat va xalq yakdilligidagi tashabbuslari aholining yaqin 
kelajakda emas, bugun yaxshi yashashini taʼminlashga 

qaratilgani bilan ahamiyatlidir.2 SIYOSAT YANGI O‘ZBEKISTON

Ayol va jamiyat

Nigoh

XOTIN-QIZLARNING 

YO‘QLAR KISHISI BOR
yoxud mahallada hech kim oʻz holiga tashlab qoʻyilmayapti

Boshlanishi 1-betda

Muhabbat opaning asli kasbi 
huquqshunos, qariyb qirq yil shu sohada 
mehnat qilib, nafaqaga chiqqan boʻlsa-da, 
uni yoʻqlaydiganlar, huquqiy yordam soʻrab 
keladiganlarning qadami uzilmaydi. Ayniqsa, 
mahalladoshlariga turli masalalarda doim 
beminnat huquqiy koʻmak beradi. Uning bu 
tajribasidan mahalla faoliyatida ham samarali 
foydalanish maqsadida xotin-qizlar faoli 
lavozimiga tavsiya etildi. Muhabbat opa bu 
vazifani ham sidqidildan bajarib kelmoqda. 
Xususan, oʻtgan yili “Ayollar daftari” va 
boshqa loyihalar orqali 164 nafar xotin-qizga 
yordam koʻrsatildi. Ularning yigirmaga yaqini 
kasb-hunarga oʻqitilib, ishga joylashtirildi. 
Ehtiyojmand  oilalarning talaba farzandlariga 

Uchrashuvda Oʻzbekistonda tayyorlangan holvalarning Oʻmon bozoriga 
eksporti istiqbollari muhokama qilindi. Eʼtiborlisi, Oʻmon tomoni oʻzbek 
holvalarini sotib olishga katta qiziqish bildirdi. 

Muzokaralar natijasi oʻlaroq, Qoʻqon holvapazlari tayyorlagan shirinliklarning 
birinchi partiyasi Oʻmonga yetkazib berildi. 30-mart kuni salkam 150 kilogramm 
holva Maskatga keltirildi va shahardagi shirinliklar sotishga ixtisoslashgan 
savdo tarmoqlariga tarqatildi.

“Taʼmi va qadoqlarning did bilan bezatilgani nuqtayi nazaridan ushbu 
mahsulotlar yuqori sifat darajasiga ega. Biz oʻzbek holvasi tez orada Oʻmonda 
xaridorgir mahsulotlar qatoridan munosib oʻrin egallashiga ishonamiz”, dedi 
Yosir al-Nabhaniy. 

“Dunyo” AA
 Maskat shahri

2021-yilda tajriba tariqasida boshlangan 
“Open budjet” — “Tashabbusli budjet” loyihasi 
oʻtgan 3 yil davomida aholi tomonidan iliq kutib 
olindi. Mazkur jarayon openbudget.uz portali 
orqali yiliga 2 marta oʻtkazilishi belgilangan. 

Aholi oʻz hududidagi hal etilishi lozim 
boʻlgan muammoli masalalarni portalga joylagan 
holda bitta ovoz berish orqali ushbu tashabbusda 
gʻolib boʻlish uchun harakat qilmoqda.

“Tashabbusli budjet” loyihasining 
2022-yildagi birinchi bosqichida qariyb 6,7 
million kishi qatnashgan. 40,2 mingga yaqin 
loyihalarga ovoz berilib, undan 2215 ta loyiha 
eng koʻp ovoz olgan holda moliyalashtirishga 
tavsiya etilgan.

Loyihaning 2023-yilgi birinchi mavsumida 
esa 16 millionta ovoz berilgan, bu birinchi yilga 
qaraganda oʻn barobar koʻp, degani. 

Oʻtgan yilgi mavsumda 3 mingta ovozdan 
koʻp natija toʻplagan 1666 ta loyiha gʻolib deb 
topilgan hamda loyihalar ijrosiga 1,6 trillion 
soʻm ajratilishi belgilangan. 1,5 mingta ovozdan 
koʻp ovoz olib, gʻolib boʻlolmagan loyihalar 
joriy yilgi “Open budjet” dasturiga qayta kiritildi. 

Iqtisodiyot va moliya vazirligi tomonidan 
“Tashabbusli budjet”ning 2024-yildagi ilk 
mavsumiga 1-fevraldan start berildi. Dastlab 
1-20-fevral kunlari joylardan loyihalar kiritildi. 
21-fevraldan 11-martga qadar esa ushbu loyihalar 
saralandi. Ovoz berish jarayoni 16-martdan 
boshlandi va 4-aprelda toʻxtatiladi.  

2024-yilda qurilish-taʼmirlash ishlari uchun 
budjetdan 20 trillion 24 milliard soʻm ajratiladi. 

Vazirlik maʼlumotiga koʻra, ushbu mavsum 
uchun tuman va shahar budjetlari hisobidan 3 
trillion soʻmdan ortiq mablagʻ yoʻnaltiriladi.

“Open budget” portaliga joylanayotgan 
ijtimoiy loyihalar orasida har yili maktabgacha 

Tajribali xotin-qizlar faoli kelgusi yil 70 yoshni 
qarshilaydi. Ushbu tabarruk yoshda ham el-yurt ravnaqi, 
oilalar totuvligi yoʻlida astoydil mehnat qilayotgan 
Muhabbat opaning hali rejalari koʻp. Vatanimizning 
yuksalish odimlarini, mahallalarimiz yanada chiroy 
ochib, gullab-yashnashini, xalqimizning hech kimdan 
kam boʻlmagan turmushini koʻrish va bu xayrli ishlarga 
munosib hissa qoʻshish maqsadi unga kuch-quvvat, 
joʻshqinlik baxsh etadi. 

kon trakt pulini toʻlashda koʻmak berildi. 
Nogironligi bor va bemor ayollarga sogʻligʻini 
yaxshilash uchun tibbiy-ijtimoiy yordam 
koʻrsatildi. 

Onalar, bolalar, keksalar salomatligini 
muhofaza qilishda hududdagi oilaviy 
poliklinika bilan hamkorlikda ish olib 
boriladi. Ikki mingga yaqin xonadon, toʻrt 

mingdan koʻproq aholi yashaydigan hududda 
“mahalla yettiligi” hamkorligida  bunday 

xayrli ishlar bugun yanada keng koʻlamda 
davom ettirilmoqda.

Bir qarashda moʻjazgina koʻringan 
mahallada hamma ishlar shu taxlit silliq 
kechayotgandek, barcha oilalarda hayot bir 
maromda davom etayotgandek tuyuladi. 
Ammo shunday muammolar ham uchraydiki, 
uni hal etish uchun  mahalla faollaridan 
fidoyilik, bilim, salohiyat talab etiladi. Yaqinda 
Muhabbat opa ham shunday holatga duch keldi: 
mahallada yashaydigan bir ayol ikki farzandi 
bilan “koʻchada qoldi”. U yashayotgan 
uy qaynonasining nomida boʻlgani uchun  
nabiralar taqdirini ham oʻylamay, uyni sotib 
yuboradi, ayolning turmush oʻrtogʻi esa vafot 
etgan. Mahalla faollari maslahatlashib, ayolga 
va farzandlariga moddiy yordam berdi. Ona-
bolalar vaqtincha qarindoshlari uyida yashab 
turdi. Bu masalalarga huquqiy va amaliy 
yechim topish uchun Muhabbat opa koʻp 
idoralarga qatnadi. Nihoyat, ularga ijtimoiy 
uylardan ikki xonali uy ajratildi.

U xotin-qizlarning huquqiy-ijtimoiy 
himoyasi bilan bogʻliq bunday ishlarni nafaqat 
mahallada, balki butun respublika miqyosida 
ham amalga oshirib keladi. Jumladan, xotin-
qizlarga huquqiy yordam koʻrsatish boʻyicha 
ishonch telefonlari tarmogʻiga uning raqami 
ham ulangan. Oxirgi uch yilda ushbu ishonch 
telefoni tarmogʻi orqali besh mingga yaqin 
xotin-qizga huquqiy koʻmak koʻrsatganidan 
mamnun. 

Albatta, murojaatlarga yechim topish oson 
emas. Baʼzan murojaatchining muammosi 
uning ham dilini qattiq ranjitadi. Yaqinda ana 
shunday bir holat boʻldi: bir ayol turmush 
oʻrtogʻi uch qizi bilan tashlab xorijga 
ketganini, bunga oilada ketma-ket qizlar 
tugʻilgani sabab boʻlganini aytib, koʻmak 
soʻraydi. Bu ayolga zudlik bilan nafaqat 
huquqiy, balki amaliy yordam koʻrsatish 
zarurligini inobatga olib, jarayonga tegishli 
davlat organlari va jamoatchilik eʼtiborini 
qaratish maqsadida murojaatni ijtimoiy 
tarmoqda eʼlon qiladi. Ayolga va uning 
farzandlariga oʻzi ham bepul huquqiy yordam 
koʻrsatadi. Hozir ushbu  oilaning hayoti iziga 
tushib ketgan. 

Er-xotin oʻrtasidagi kelishmovchilik 
tufayli onadan bolalarini tortib olish 
qonunchiligimizga ham, maʼnaviyatimizga 
ham toʻgʻri kelmaydi. Ammo hayotda oz 
boʻlsa-da, shunday holatlar uchrab turgani 
achinarli. Muhabbat opaning aytishicha, 
bunga koʻpincha otaning oʻz farzandlariga 
aliment toʻlashdan qochishi sabab boʻlar 
ekan. Tajribali huquqshunos bunday hollarda 
ayollar huquqi himoyachisi sifatida sudlarda 
koʻp ishtirok etgan va doim yutib chiqqan. 

Yana bir muammo ayollarning turmush 
oʻrtogʻi xonadonida doimiy roʻyxatga 
olinmasligi bilan bogʻliq. Bunday holatda 
 oilada voyaga yetgan farzandlar ham pasport 
olishda qiyinchilikka uchraydi. Muammoning 
yechimi sifatida qonunchilikka tegishli 
oʻzgartish kiritish masalasida bir qator 
takliflar ilgari surilgan. 

— Jamiyatimizda bunday muammolarga 
chek qoʻyishning muhim usullaridan biri 
aholi, jumladan, xotin-qizlarning huquqiy 
bilimini oshirish, oilada va jamiyatda faolligini 
yanada kuchaytirishdir, — deydi Muhabbat 
Mirzayeva. — Mahalla yoshlari oʻrtasida 
targʻibot-tashviqot ishlarini yuritishda 
shu masalalarga doimiy eʼtibor qaratamiz. 
Hududimizdagi maktabda pedagoglar, turli 
soha mutaxassislari bilan hamkorlikda tashkil 
etiladigan tadbirlarda ham shu mavzuda 
qizgʻin bahs-munozara boʻladi. Mahallada 
faoliyat yuritadigan “Ota-onalar universiteti”, 
“Buvijonlar maktabi”, “Oqila ayollar” 
harakati kabi jamoat tuzilmalari faollari bu 
ishlarga jalb etiladi.

Mahalla faollarining bunday saʼy-harakati, 
avvalo, yigit-qizlarni bilimli, sogʻlom va 
yetuk insonlar etib ulgʻaytirishga qaratilgan. 
Albatta, bu borada koʻzlangan maqsadlarga 
erishish uchun yoshlarni qoʻllab-quvvatlash 
zarur. Ayniqsa, oʻquvchilarning darsdan boʻsh 
vaqtini unumli oʻtkazish, jumladan, yozgi 
taʼtilda mazmunli hordiq chiqarishi uchun 
sharoit yaratish ham muhim.

Bir guruh mahalla faollari shu masalada 
hududdagi salomatlik markazi bazasidan 
foydalanishga qaror qildi. Dastlab bu yerda 
homiylar koʻmagida mahalladagi kam 
taʼminlangan oilalar farzandlari uchun yozgi 
dam olish oromgohi tashkil etildi. Bu loyiha 
yoshlarda katta qiziqish uygʻotgani sababli 
qoʻshni mahallalardan ham takliflar tusha 
boshladi. Natijada yozgi oromgoh faoliyati yil 
sayin kengayib boryapti. 

Aholi, ayniqsa, yoshlar bundan juda 
mamnun. Bu mahalla faollariga oʻzgacha 
kuch va shijoat baxsh etadi, inson manfaatiga 
xizmat qiladigan yangi-yangi loyihalar sari 
undaydi. 

Muhabbat Mirzayevaning mahalla instituti 
faoliyati rivojiga qoʻshayotgan ana shunday 
hissasi va xotin-qizlar huquqi himoyasi 
yoʻlidagi faolligi davlatimiz tomonidan 
munosib baholanib, Prezidentimizning 
joriy yil 20-martdagi “Mahalla tizimi 
xodimlari kuni munosabati bilan bir guruh 
yurtdoshlarimizni mukofotlash toʻgʻrisida”gi 
farmoniga muvofiq, II darajali “Sogʻlom 
avlod uchun” ordeni bilan taqdirlandi. 

Tajribali xotin-qizlar faoli kelgusi yil 70 
yoshni qarshilaydi. Ushbu tabarruk yoshda 
ham el-yurt ravnaqi, oilalar totuvligi yoʻlida 
astoydil mehnat qilayotgan Muhabbat opaning 
hali rejalari koʻp. Vatanimizning yuksalish 
odimlarini, mahallalarimiz yanada chiroy 
ochib, gullab-yashnashini, xalqimizning hech 
kimdan kam boʻlmagan turmushini koʻrish 
va bu xayrli ishlarga munosib hissa qoʻshish 
maqsadi unga kuch-quvvat, joʻshqinlik baxsh 
etadi. Mahalladan qaytar ekanmiz, shunday 
vatanparvar, fidoyi insonlar bilan zamondosh 
boʻlganimizdan qalbimiz faxrga toʻladi va ular 
oramizda koʻpligiga ishonchimiz yanada ortadi. 

Bahor XIDIROVA,
“Yangi Oʻzbekiston” muxbiri

BUDJET TAQSIMOTIGA YANGICHA 

VA ADOLATLI YONDASHUV

QO‘QONNING 

MASHHUR 

HOLVALARI O‘MON 

BOZORLARIDA 

Bozor – qadim Sharqning oʻziga xos, betakror qiyofasi. Tumonat odam.  Bir-
biriga ulanib ketgan rastalar. Yoyilgan gazlamalar. Dimoqqa xush yoquvchi 
turfa ziravorlaru taomlar, issiq non hidi. 
Zamonaviy “jarchi”larning ovozi yaqinroqdan eshitiladi:
– Bitta ovozga bir litr yogʻ, toʻrtta ovozga bir kilo tandirkabob, oʻn toʻrtta 
ovozga bitta qoʻzichoq! 
Yuqoridagi holat, anglaganingizdek, bozordagi oʻrta asrlar emas, bugungi 
kunning ayni manzarasi.

va maktab taʼlimi muassasalarining taʼmiri 
yetakchilik qiladi. Keyingi oʻrinlarda yoʻl, 
ichimlik suv, elektr energiyasi, gazlashtirish va 
boshqa yoʻnalishlar joy oladi. 

Shu kunlarda koʻpchilikning eʼtiborini 
“Open budjet”ga qoʻyilgan loyihalarga ovoz 

yigʻish jarayoni tortayotgan boʻlsa, ajab emas. 
Har bir oʻrin uchun raqobat yuqoriligi bois, aholi 
oʻz loyihasi tanlovda yutib chiqishi uchun turli 
yoʻllarni izlayotgani ham bor gap. Mahallalar 
masʼullari, koʻchaboshilar, mehnat faxriylari, 
oʻqituvchilar, tarbiyachilar, shifokorlar, ota-
onalarning soʻrovlaridan bilish mumkinki, 
qamrov kasb va lavozim tanlamagan. 

Taʼkidlash kerakki, “Tashabbusli budjet” 
jamiyatda jamoatchilik nazorati shakllanishiga, 
hududlar aholisining birlashishiga xizmat 
qilmoqda. Uzoq yillardan buyon hal boʻlmay 
kelayotgan ijtimoiy muammolarga fuqarolar 
yordamida yechim topilmoqda.

“Tashabbusli budjet” jarayoni haqida 
ijtimoiy tarmoq foydalanuvchilari tomonidan 
fikr bildirilarkan, baʼzi hollarda ayrim davlat 
budjeti mablagʻlarini eng muhim ijtimoiy 
muammolarni hal etish uchun emas, balki 
mahalliy hokimiyat organlarining ayrim 
mansabdor shaxslari qarori asosida oʻzlari 
tanlagan loyihalarga yoʻnaltirilayotganiga 
eʼtirozlar uchraydi.  Bu kabi holatlarga davlat 
va jamoatchilik nazoratini yanada kuchaytirish 
maqsadida “Open budget” portali ish olib 
bormoqda.

Ijtimoiy tarmoqlarda, shuningdek, 
joylardagi dolzarb muammolarni aniqlashda 

bu kabi aholining ovoragarchiligiga ne hojat, 
axir hududlardan saylangan deputatlar bor-ku, 
degan haqli savol ham oʻrtaga tashlanadi. Bu 
jarayonning yaxshi tomoni oʻsha “mudragan” 
ayrim mahalliy deputatlarni faollikka 
undaydi, davlat tomonidan berilayotgan 
imkoniyatlardan yanada keng foydalanishga 
oʻrgatadi.

Masalaning muhim va ogʻriqli tomoni, 
ijtimoiy tarmoqlar orqali joylarda turli soha 
egalariga mahalliy rahbariyat tomonidan ushbu 
loyihada ovoz yigʻish uchun majburiy topshiriq 
berilayotgani, topshiriqni bajarishga eʼtibor 
qaratmayotgan korxona vakillariga chora 
koʻrish bilan tahdid qilinayotgani toʻgʻrisida 
ham xabarlar tarqalmoqda. 

Bu kabi holatlar aniqlansa, tegishliligi 
boʻyicha vazirliklar hamda huquq-tartibot 
organlari tomonidan jiddiy oʻrganilib, 
aybdorlarga nisbatan choralar belgilanishiga 
sabab boʻladi. Bunday hollarda xodimlarni 
majburiy mehnatga jalb etganlik uchun 
jinoiy javobgarlikkacha boʻlgan jazo nazarda 
tutilmoqda.

— Oʻzim ham uzoq vaqt deputat boʻlib 
faoliyat yuritganman. Hududlardagi ijtimoiy 
sohaga oid qanday muammolar borligi hamda 
ularning qaysi biri viloyat, tuman va mahallaga 
toʻgʻri kelishi borasida haqiqiy holatni bilish 
mumkin bundan. Loyiha deputatlarning ham 
yaqin koʻmakchisi boʻldi, — deydi Oʻzbekiston 
Qahramoni Rahmon Muhammadiyev.

— 1200 nafardan ortiq oʻquvchi tahsil 
oladigan Termiz tumanidagi 5-umumiy oʻrta 
taʼlim maktabi 1987-yilda qurilgan boʻlib, 
sharoiti zamonaviy talabga javob bermaydigan 
holatga kelib qolgan edi. Gʻolib boʻlganimizdan 
soʻng ajratilgan 1 milliard 200 million soʻm 
mablagʻ evaziga taʼlim dargohi zamonaviy 
koʻrinish oldi. Sport zali va isitish tizimi joriy 
taʼmirlandi. “Open budjet”ning samarasi mana 
shunda deb bilaman, — deydi Termiz tumanidagi 
“Sabzipoya” MFY raisi Nazar Joʻrayev.  

— Faoliyatimiz yuzasidan joylarda 
boʻlganimizda aholi mavsumning boshlanishini 
kutayotganini aytadi. Yutganlar birlashganini 
aytsa, yutqizganlar aholi birikmaganidan 
noliydi. Bu loyiha budjet mablagʻlarining 
samarali sarflanishiga, ochiqligiga, 
jamoatchilik nazoratiga, mablagʻlar talon-taroj 
qilinmasligiga, faqat va faqat xalq manfaati 
uchun xizmat qilishiga zamin yaratishi bilan 
eʼtiborga molik, — deydi jurnalist Dilnoza 
Mamaraimova.

Xulosa oʻrnida taʼkidlash mumkinki, 
“Tashabbusli budjet”ning davlat va xalq 
yakdilligidagi tashabbuslari aholining yaqin 
kelajakda emas, bugun yaxshi yashashini 
taʼminlashga qaratilgani bilan ahamiyatlidir. Bu 
borada siz nima deysiz, aziz mushtariy?

Sarvar TOʻRAYEV, 
“Yangi Oʻzbekiston” muxbiri

Oʻzbekiston elchixonasi koʻmagida Qoʻqon 
shahridagi “Avvali” holva ishlab chiqarish 

korxonasi rahbari Abdulatif Xolmatov 
va  Oʻmonning “East coast Jewells LLC” 

kompaniyasi rahbari Yosir al-Nabhaniy oʻrtasida 
onlayn muzokaralar tashkil etildi. 

Yana bir muammo ayollarning turmush oʻrtogʻi xonadonida 
doimiy roʻyxatga olinmasligi bilan bogʻliq. Bunday holatda 
oilada voyaga yetgan farzandlar ham pasport olishda 
qiyinchilikka uchraydi. Muammoning yechimi sifatida 
qonunchilikka tegishli oʻzgartish kiritish masalasida bir qator 
takliflar ilgari surilgan.

Iqtisodiyot va moliya vazirligi tomonidan “Tashabbusli 
budjet”ning 2024-yildagi ilk mavsumiga 1-fevraldan start 
berildi. Dastlab 1-20-fevral kunlari joylardan loyihalar 
kiritildi. 21-fevraldan 11-martga qadar esa ushbu loyihalar 
saralandi. Ovoz berish jarayoni 16-martdan boshlandi va 
4-aprelda toʻxtatiladi.

BIZ VA DUNYO

Endi fuqarolar tuman markazlariga borib, bandlik boʻlimlaridan boʻsh ish oʻrinlari haqida 
maʼlumot, ishga joylashish uchun yoʻllanma olishi shart emas. Buning uchun uyida oʻtirib, 
internetdan Labor-Migration, Mehnat.uz saytlari orqali onlayn murojaat qilishi mumkin.

2024-yil 2-aprel, 65-son

YANGI O‘ZBEKISTON

Bundan tashqari, ushbu yoʻnalishdagi saʼy-
harakatlarni muvofiqlashtirish uchun Ijtimoiy 
himoya milliy agentligi tashkil etildi. Har bir 
aholi punkti va mahallada kambagʻallikka 
qarshi kurashish, tadbirkorlikni rivojlantirish va 
aholi bandligini taʼminlash masalalari boʻyicha 
tuman hokimining yordamchisi lavozimi joriy 
etildi. Shuningdek, ularning faoliyatini tashkil 
etish boʻyicha Respublika komissiyasi, tegishli 
agentlik va uning joylardagi boʻlimlari faoliyat 
boshladi. Ushbu sohalar uchun masʼul boʻlgan 
Kambagʻallikni qisqartirish va bandlik vazirligi 
tuzildi.  

Mamlakatimizning barcha hududlari 5 
toifaga boʻlinib, ularga ijtimoiy-iqtisodiy 
rivojlanish dinamikasidan kelib chiqqan holda 
tabaqalashtirilgan imtiyozlar berildi. Yangi 
tahrirdagi Konstitutsiyaga muvofiq, davlat 
kambagʻallikni kamaytirish majburiyatini oldi.  

Ayni yoʻnalishdagi ishlar natijasida ijtimoiy 
yordam olayotgan kam taʼminlangan oilalar 
soni 2017-yildagi 500 mingdan 2,3 millionga, 
ajratilgan mablagʻlar hajmi esa 7 barobarga 
oshdi. Ushbu chora-tadbirlar tufayli 2022-yilda 
1 million kishi kambagʻallikdan chiqarildi, 
kambagʻallik darajasi bir yilda 17 foizdan 14 
foizga kamaydi.  

— 2023-yilda kambagʻallik darajasi 3 
foizga qisqarib, 11 foizni tashkil etdi, — deydi 
Kambagʻallikni qisqartirish va bandlik vazirligi 
boʻlim boshligʻi Sherzod Murodov. — Lekin 
bu barcha hududlarda ham oʻz ijobiy aksini 
topdi, degani emas. Agar misollarga eʼtibor 
qaratadigan boʻlsak, Qashqadaryo va Buxoro 
viloyatlarida kambagʻallik darajasi sezilarli 
ravishda kamaymagan.

Mazkur viloyatlarda kambagʻallikni 
qisqartirish boʻyicha Xalq deputatlari viloyat 
kengashi sessiyasi qarori qabul qilindi. Buning 
uchun maxsus ishchi guruh viloyatning har 

bir hududidagi ahvolni atroflicha oʻrgandi. 
Bunda har bir mahallaning ijtimoiy-iqtisodiy 
ahvolidan kelib chiqib, “drayver” sohalarga 
eʼtibor qaratildi va bu samara berdi. Soddaroq 
aytganda, “Bir mahalla — bir mahsulot” 

O‘ZBEKISTON 

STRATEGIYASI 2030

FUQAROLARDA TADBIRKORLIK 

RUHINI UYG‘OTISH 
kambagʻallikni qisqartirishda muhim omil

Lutfulla SUVONOV, 
“Yangi Oʻzbekiston” muxbiri

tamoyili bu borada ustuvorlik kasb etmoqda. 
Eng muhimi, aholi bandligi taʼminlanib, 
yaxshigina daromad manbaiga ega boʻlyapti.

Yana bir eʼtiborli jihat. Ayni paytda 
respublikamiz boʻyicha yoshlarga dehqon 
xoʻjaligi uchun 60 ming gektar yer ajratilishi 
rejalashtirildi. Bu ham, oʻz navbatida, 
kambagʻallikni qisqartirish va aholi bandligini 
taʼminlashga xizmat qiladi. Asosiysi, bu yerlar 
yoshlarga shunchaki berib qoʻyilayotgani 
yoʻq. Buning uchun ular “Agrobank” tizimida 
tashkil etilgan “Suvchilar maktabi”da oʻqitilib, 
qishloq xoʻjaligi sohasida yetarli bilimga ega 
boʻlgachgina ularga yer ishonib topshirilyapti.  

Kambagʻallikni sezilarli qisqartirishda ayni 
yoʻnalishga doir qator meʼyoriy hujjatlar qabul 
qilinib, amaliyotga tatbiq etilayotgani muhim 
ahamiyatga ega boʻlyapti. Xususan, joriy yilgi 
davlat dasturida oilalarni kambagʻallikdan 
chiqarish boʻyicha ishlab chiqilgan “Individual 
dasturlar” doirasida kambagʻallik darajasini 
2024-yil yakuni bilan 10 foizga kamaytirish 
belgilandi.

Bu vazifani amalga oshirish uchun ayni 
paytda har bir viloyatning imkoniyatiga koʻra, 
dastur ishlab chiqildi. Bunda kambagʻallikni 
qisqartirish uchun nafaqat fuqarolar bandligini 
taʼminlash, subsidiya berish yoki imtiyozli 
kredit ajratish, balki kambagʻallik yuqori 
boʻlgan tumanlarda yoʻl-transport, elektr, aloqa 
va turizm infratuzilmasini yaxshilash, kichik 
va oʻrta shaharlarni rivojlantirish, mahallalarni 
sanoatlashtirishga eʼtibor qaratildi. Jumladan, 
dasturda suv taʼminoti, yoʻl, elektr energiya 
tarmogʻi kabi yoʻnalishlarni yaxshilash belgilab 
olindi. 

Maʼlumki, chekka hududlarda ish oʻrinlari 
kam. Hozirgi kunda olib borilayotgan eng katta 
ishlardan biri oʻsha hududlarda qishloq xoʻjaligi 
mahsulotlari yetishtirishni yoʻlga qoʻyish. 
Bu bilan, birinchidan, oziq-ovqat yetishtirish 
koʻpayadi, ikkinchidan, fuqarolarning bandligi 
taʼminlanadi va qolaversa, daromadi oshadi. 

Dasturda kambagʻal oilalar aʼzolarining 
180 ming nafarini doimiy ishga joylashtirish, 
320 ming nafariga imtiyozli kredit va subsidiya 
ajratish, 100 ming nafarini kasb-hunar va 
tadbirkorlik koʻnikmalariga oʻqitish kabi 
vazifalar ham bor.

Endi savol tugʻiladi: bu oilalar qaysi 
mezonlar asosida ajratib olinadi, qaysi 
holatlarda imtiyozli kredit va subsidiya 
beriladi yoki kasb-hunarga, tadbirkorlikka 
oʻqitishga jalb etiladi?

— Dasturda belgilangan vazifani bajarish 
uchun bizga hokim yordamchilari platformasi 
juda qoʻl keladi, — deydi Kambagʻallikni 
qisqartirish va bandlik vazirligi bosh 
mutaxassisi Saidjon Rajabov. — Ayni paytda 
mazkur platformada 1 milliondan ortiq 
kambagʻal oila mavjud. Bu platformada har 
bir oila aʼzosiga individual yondashilgan. 
Hatto oʻsha kambagʻal oilaning talabidan kelib 
chiqib, qanday ishlar amalga oshirilishigacha 
boʻlgan vazifalar  belgilangan.   

Kambagʻallikni qisqartirishning asosiy 
omillaridan biri aholi bandligini taʼminlashdir. 
Dasturning 28-maqsadida aholini mehnat 
faoliyatiga jalb qilish uchun qulay shart-

sharoit yaratish orqali ishga joylashtirishga 
koʻmaklashish vazifasi qoʻyilgan.

Shuningdek, bandlik organlarida 
koʻrsatilayotgan xizmatlar sifati va 
natijadorligini oshirish orqali 423 ming aholini 

mehnat faoliyatiga jalb qilish belgilangan. 
Bu raqam har bir viloyat kesimida taqsimot 
qilingan hamda oylar kesimida boʻlingan. 
Buning uchun hududlarda yoki mahallalarda 
joylashgan korxona-tashkilotlarning boʻsh ish 
joylariga yuboriladi. Bu yagona mehnat milliy 
tizimi orqali kuzatib boriladi. 

Qayd etish kerak, joriy yilning dastlabki 
ikki oyida 60 mingga yaqin fuqaro ishga 
joylashtirildi. 

Yana bir jihatga eʼtibor qaratish kerak. 423 
ming fuqaroning ichida ijtimoiy himoyaga 
muhtoj qatlam vakillari ham bor, albatta. 
Ularni tuman, shahar, viloyat hokimliklarining 
ana shunday fuqarolar uchun zaxiralangan ish 
oʻrinlariga joylashtirish belgilangan. 

Bu boradagi ishlarni amalga oshirish uchun 
“Yangiish.mehnat.uz” axborot tizimi faoliyat 
koʻrsatmoqda. Tizim orqali aholi bandligi 
dasturi ijrosi bilan bogʻliq jarayonni onlayn 
kuzatib borish imkoniyati yaratildi. 

Shu bilan birga, dastur ijrosi boʻyicha 
masʼullarga platformani kuzatib borish 
hamda bevosita investitsiya loyihalarini ishga 
tushirish, xizmat koʻrsatish va tadbirkorlikni 
rivojlantirish hisobiga qishloq xoʻjaligi, 
qurilish sohalari boʻyicha hududda yaratilgan 
yangi ish oʻrinlarini kiritib borishda muhim 
ahamiyat kasb etmoqda.

Darhaqiqat, oilani kambagʻallikdan 
chiqarish uchun, birinchi navbatda, juda 
koʻp moliyaviy faoliyat turlari, imkoniyatlar 
yaratildi. Bunga imtiyozli kreditlar, subsidiya, 
fuqarolarni tomorqachilikda band qilish 
borasida yaratilgan sharoitlarni aytish 
mumkin. 

Kambagʻallikni qisqartirishda muhim 
ahamiyat kasb etayotgan omillardan yana biri 
davlatimiz rahbarining 2023-yil 23-fevraldagi 
“Kasanachilikni yanada rivojlantirishga oid 
qoʻshimcha chora-tadbirlar toʻgʻrisida”gi 
qarori bilan tadbirkorlik subyektlariga har bir 
kasanachining dastlabki uch oy davomidagi 
kasanachilik faoliyati uchun bir oylik oʻrtacha 

daromadi miqdorida bir martalik subsidiya 
ajratilishi boʻldi.

Davlatimiz rahbarining 2023-yil 
21-dekabrdagi “Oilalarni mustahkamlash va 
xotin-qizlarning faolligini oshirish boʻyicha 
qoʻshimcha chora-tadbirlar toʻgʻrisida”gi 
qarorida ham kasanachilik va hunarmandchilik 
yoʻnalishida yangi ish boshlayotgan xotin-
qizlar uchun tadbirkorlik faoliyatini yoʻlga 
qoʻyish, rivojlantirish, takomillashtirish hamda 
ularga uslubiy yordam berish maqsadida 
taʼlim tashkilotlarida tajribali kasanachi va 
hunarmandlarni jalb etgan holda kasb-hunarga 
oʻqitish kurslari tashkil qilish belgilangan.

Xususan, xotin-qizlarni kasanachilik 
va hunarmandchilik yoʻnalishlarida kasb-
hunarga oʻqitish bilan bogʻliq xarajatlar Oila 
va xotin-qizlarni qoʻllab-quvvatlash davlat 
maqsadli jamgʻarmasi mablagʻlari hisobidan 
tasdiqlangan xarajatlar smetasi doirasida 
moliyalashtiriladi. Bunda taʼlim tashkilotlarida 

kasb-hunarga oʻqitilgan har bir bitiruvchi xotin-
qiz uchun sarflangan oʻqitish xarajatlarining 70 
foizi, biroq bazaviy hisoblash miqdorining 5 
barobaridan oshmagan qismi davlat tomonidan 
qoplab beriladi.

Tan olish kerak, chekka hududlarda 
haqiqatan doimiy ish oʻrinlari kam. Shuning 
uchun ham kasanachilikka koʻproq urgʻu 
berilyapti va uni keng joriy etishga qaratilgan 
hujjatlar qabul qilinmoqda.

Bilamizki, kasanachilik uy mehnati 
hisoblanadi. Fuqarolar bir paytning oʻzida 
tadbirkorlik subyekti bilan kelishgan 
holda mehnat shartnomasi orqali bandligi 
taʼminlanmoqda. Kasanachilikning eng qulay 
jihati ayollar uyda farzandlar tarbiyasi va uy-
roʻzgʻor ishlaridan ajralmagan holda ishlaydi, 
yaʼni daromad topadi.

Ahamiyatlisi, 2025-yil 1-yanvarga qadar 
kasanachilik bilan shugʻullanayotgan ishsiz va 
ish qidirayotgan, shuningdek, “Temir daftar”, 
“Ayollar daftari”, “Yoshlar  daftari” yoki 
“Ijtimoiy himoya yagona reyestri”ga kiritilgan 

fuqarolarga asbob-uskuna va  xomashyo 
xarid qilish boʻyicha xarajatlarini qoplash 
uchun bazaviy hisoblash miqdorining 30 
barobarigacha miqdorda bir martalik subsidiya 
ajratiladi. Bu ham chekka hududlardagi 
fuqarolarni kambagʻallikdan chiqarishda juda 
muhim omil boʻldi.

— Biz yana ssuda berish amaliyotini 
yoʻlga qoʻydik, — deydi Saidjon Rajabov. 
— Jamgʻarma mablagʻlari hisobidan 
har bir jalb qilingan kasanachi uchun 1 
million soʻmgacha, biroq jami 150 million 
soʻmgacha 2 yilgacha muddatga foizsiz ssuda 
berilmoqda. Shuningdek, oilaviy tadbirkorlikni 
rivojlantirish dasturlari doirasida har bir jalb 
qilingan kasanachi uchun 2 million soʻmgacha, 
biroq jami 300 million soʻmgacha yillik 14 foiz 
stavkada, 6 oygacha boʻlgan imtiyozli davr 
bilan 3 yilgacha muddatga revolver kreditlar 
ajratilmoqda. Mazkur kredit va ssudalarni 
tadbirkorlik subyektlari talabiga binoan 
kasanachilarning bank kartalariga oʻtkazib 
berilishi yoʻlga qoʻyildi. 

Yana bir qulaylik. Hokim yordamchilariga 
onlayn platforma orqali shunday vakolat 
berildiki, oldin ular fuqarolarni tadbirkorlikka, 
oʻzini oʻzi band qilishga jalb qilgan boʻlsa, 
endilikda fuqaroni bevosita mahallaning 
oʻzida ishga joylashish uchun yoʻllanma berish 
imkoniyatiga ega boʻldi. Bu ham, oʻz navbatida, 
ortiqcha ovoragarchilik va vaqt sarflashning 
oldini oladi.

Muhim masalalardan yana biri — ana shu 
bandligi taʼminlangan fuqarolarni yagona 
mehnat tizimi —  my.mehnat.uz sayti orqali 
doimiy kuzatib borish. Ayni paytda bu fuqarolar 
ishga qabul qilinganda tuzilgan mehnat 
shartnomasi, ularning faoliyatidan bevosita 
xabardor boʻlib, zarur hollarda yordam berib 
borilyapti.

Koʻrinib turibdiki, bugun yurtimizda 
kambagʻallikni qisqartirish boʻyicha tizimli 
ishlar amalga oshirildi. Jumladan, fuqarolarning 
sharoiti oʻrganildi, bandligi taʼminlanmoqda, 
daromad manbai yaratib berildi. Demak, 
galdagi vazifa ularni yuqori daromadli ishlarga 
jalb etish, kasbga yoʻnaltirish, malakasini 
oshirishdir.

Ushbu masala ham davlat dasturidan 
oʻrin olgan. Xususan, davlat dasturining 
29-maqsadida fuqarolarni davlat hisobidan kasb-
hunarga oʻqitish, ularning zamonaviy texnika va 
texnologiyalardan foydalanish boʻyicha kasbiy 
koʻnikma va malakasini rivojlantirish borasida 
bir qator vazifalar belgilangan.

— Maʼlumki, vazirlik tizimida kasb-
hunarga oʻqitish markazlari, “Ishga marhamat” 
monomarkazlari bor, — deydi Kambagʻallikni 
qisqartirish va bandlik vazirligi bosh mutaxassisi 
Farrux Hamroyev. — Biz hozirda ular bilan bu 
borada yangi yoʻnalishlarni kiritish va yuqori 
daromadli kasblarni  oʻrganish boʻyicha ish olib 
boryapmiz. Birgina 2023-yilda 160 mingdan 
ortiq fuqaro kasb-hunarga oʻqitish uchun jalb 
qilindi. Joriy yildagi asosiy vazifalarimizga 
keladigan boʻlsak, dasturda belgilangan ish 
bilan band boʻlmagan kamida 200 ming, 
jumladan, 110 ming ishsiz xotin-qiz hamda 

90 ming ishsiz yoshlarni kasb-hunar, xorijiy 
tillar va tadbirkorlik koʻnikmalariga oʻqitish 
rejalashtirilmoqda. 

Eng asosiysi, mazkur vazifalarning moliyaviy 
manbalari davlat tomonidan aniq koʻrsatib 
berildi. Ayni paytda buni oyma-oy, tuman va 
shaharlar kesimida shakllantirib chiqdik. Bunda 
asosiy eʼtibor ish beruvchining buyurtmasiga 
asosan tashkil etiladi. Va bunda ish beruvchi 
maʼlum bir vaqt yoki kasbni buyurtma qiladigan 
boʻlsa, biz ishsiz fuqarolarni oʻqitib, bandligini 
taʼminlashga erishamiz.

Kasb-hunarga oʻqitishda xususiy sektor va 
“usta-shogird” maktablari ulushini 20 foizga 
yetkazish chorasini koʻrish ham belgilangan. 
Bunda eʼtibor kasbga oʻqitish jarayoniga 
nodavlat taʼlim tashkilotlari ishtirokini 
kengaytirishga qaratilmoqda. Ahamiyatli jihati, 
bu esa oʻz-oʻzidan raqobatni keltirib chiqaradi 
va sifatni yaxshilashga xizmat qiladi.

Maʼlumki, keyingi yillarda yurtimizga 
elektromobillar shiddat bilan kirib kelmoqda. 
Lekin ayni paytda ularga texnik xizmat 
koʻrsatadigan shoxobchalar juda kam. Ana shu 
maqsadda 25 nafar muhandis-usta Xitoyning 
“BYD” kompaniyasiga borib, ish oʻrganishi 
uchun kelishuvga erishildi. Ular ish oʻrganib 
qaytgandan keyin fuqarolarimizga ana shu kasb 
sirlarni oʻrgatadi. 

Bugun yurtimizda ulkan bunyodkorlik ishlari 
amalga oshirilmoqda. Qator hashamatli koʻp 
qavatli binolar foydalanishga topshirilyapti. Bu 
esa, oʻz navbatida, liftlarga xizmat koʻrsatuvchi 
ustalarga talabni oshirmoqda. Shunday ekan, 
2024-yilda bugun talab oshib borayotgan 
kasblar — avtotyuning, internet tarmogʻida 
reklama beruvchi SMM marketing kabi yangi 
yoʻnalishlarni ochishni rejalashtirganmiz.

Tan olish kerak, uzoq yillar olis hududlarda 
aholini bozor talabi yuqori kasblarga oʻqitish 
ishlari yoʻlga qoʻyilmadi. Mana shu ham 
kambagʻallikning oshishiga bir turtki boʻldi, 
desak xato boʻlmaydi. Nega deganda, maʼlum 
bir kasb-hunarga ega odam hech qachon 
kambagʻal boʻlmaydi. Bugun barcha sohalar 
boʻyicha ish topiladi.

Ayni paytda bu borada ham maʼlum bir 
yoʻnalishlar boʻyicha ishlar tashkil etilmoqda. 
Birinchi navbatda, hududning nimaga 
ixtisoslashgani, bu yerda qaysi kasbga talab 
yuqoriligidan kelib chiqib, kasb-hunarga 
yoʻnaltiriladi. Ana shundan keyin ish oʻrinlariga 
buyurtma asosida ishchi kuchi tayyorlab 
berilmoqda.

Yana bir qulaylik. Endi fuqarolar tuman 
markazlariga borib, bandlik boʻlimlaridan 
boʻsh ish oʻrinlari haqida maʼlumot, ishga 
joylashish uchun yoʻllanma olishi shart emas. 
Buning uchun uyida oʻtirib, internetdan Labor-
Migration, Mehnat.uz saytlari orqali onlayn 
murojaat qilishi mumkin.

Bir soʻz bilan aytganda, davlat dasturi 
kambagʻallikni qisqartirish sohasida olib 
borilayotgan siyosatni sezilarli darajada 
takomillashtiradi. Aholi turmush darajasini 
oshirish va kambagʻallikni sezilarli bartaraf 
etib, koʻzlangan maqsadga erishishda samarali 
vosita boʻlib xizmat qiladi.

Kambagʻallikni sezilarli 
qisqartirishda ayni 
yoʻnalishga doir qator 
meʼyoriy hujjatlar qabul 
qilinib, amaliyotga 
tatbiq etilayotgani 
muhim ahamiyatga 
ega boʻlyapti. Xususan, 
joriy yilgi davlat 
dasturida oilalarni 
kambagʻallikdan 
chiqarish boʻyicha ishlab 
chiqilgan “Individual 
dasturlar” doirasida 
kambagʻallik darajasini 
2024-yil yakuni bilan 
10 foizga kamaytirish 
belgilandi.



JARAYON4 Endilikda maishiy chiqindilarni maxsus joylarga emas, balki belgilanmagan hududga tashlab 
ketish holatlari boʻyicha nazorat yanada kuchaytirildi. Belgilangan tartibda avtomobil yoʻllarida yoʻl harakati qoidalari 

buzilganini maxsus avtomatlashtirilgan foto va video qayd etish dasturiy-texnik vositalarini oʻrnatgan tadbirkorlik 
subyektlariga ekologik huquqbuzarliklarni qayd etish va davlat ekologik nazorat inspeksiyasiga xabar berish huquqi berildi.

YANGI O‘ZBEKISTON

www.yuz.uz yuz.uznews yuz.uz_news yuzyuz_official2024-yil 2-aprel, 65-son

BUGUNNING GAPI

Endilikda hududlarda obodonlashtirish va 
tozalikni taʼminlash boʻyicha mutlaqo yangi 
tizim joriy qilinadi. Jumladan, har bir viloyatdagi 
2 tadan, jami 26 ta tumanda tajriba tarzida 
obodonlashtirish boshqarmalari vazifalari 
xususiy sheriklik asosida chiqindi korxonalariga 
oʻtkaziladi. Chiqindi poligonlarini tartibga 
keltirish va chiqindilarni qayta ishlash boʻyicha 
ham yangi tizim tashkil etilishi belgilandi.

Bu bejiz emas, albatta. Zero, ozodalik, 
orastalik bor joyda fayzu baraka boʻladi. Shu 
bois, ushbu masala davlat rahbari darajasida bir 
necha bor muhokama qilinmoqda.   

Yaponiyalik sportchi va muxlislarda bir 
yaxshi odat bor. Oʻyindan soʻng muxlislar 
oʻzlari oʻtirgan oʻrindiqlar atrofi, sportchilar esa 
kiyinish xonasini chiqindilardan tozalab ketadi. 
Bu jarayonga koʻp guvoh boʻlganmiz yoki turli 
ommaviy axborot vositalarida ushbu fazilatni 
namuna qilib yoritishganini oʻqiganmiz. Ularda 
shunday madaniyat shakllangan.

Ammo biz ekologik madaniyat boʻyicha 
maqtanolmaymiz. Koʻcha-koʻyda, xonadonlar 
yoki koʻp qavatli uylar atrofida shunchaki 
tashlab ketilgan maishiy chiqindilarga tez-tez 
koʻzimiz tushadi. Kimdir chiqindilarni maxsus 
ajratilgan joylarga tashlasa, kimdir eringanidan 
uzoqdan chiqindi konteynerini moʻljalga olishga 
harakat qiladi. Yoʻl-yoʻlakay avtomobillardan 
ham koʻcha chetiga chiqindi  otilishiga duch 
kelamiz. 

Keyingi yillarda mamlakatimizda meva-
sabzavotchilik, polizchilik va uzumchilik 
serdaromad sohalardan biriga aylandi. 
Qishloq xoʻjaligi vazirligi maʼlumotlariga 
koʻra, bugungi kunda yurtimizda 342,5 ming 
gektar mevali bogʻlar bor. Uning 250,7 ming 
gektari fermer xoʻjaliklari va qishloq xoʻjaligi 
korxonalari tasarrufida boʻlsa, qolgani aholi 
xonadonlari hissasiga toʻgʻri keladi. 

Bogʻdorchilikda zamonaviy ilm-
fan yutuqlari, innovatsion gʻoya va 
texnologiyalardan samarali foydalanish 
koʻlami kengaydi. Bu borada Andijon, 
Fargʻona, Jizzax viloyatlari, Qoraqalpogʻiston 
Respublikasida amalga oshirilayotgan 
tajribalarni misol sifatida keltirish mumkin.  
Mahsulot yetishtirishda ilm va amaliyotni 
uygʻunlashtirishga asoslangan fermer 
xoʻjaliklari va korxonalar endilikda gektaridan 
24-25 tonna sifatli hosil olish imkoniyatiga ega 
boʻlmoqda. Bu avvalgi yillarga taqqoslaganda 
3-4 hissa koʻp. Sohaga klaster tizimi joriy 
etilib, qator imtiyoz va imkoniyatlar berilgani 
meva-sabzavotchilik yoʻnalishida yangi 
imkoniyatlar eshigini ochdi.

Masalan, Andijon viloyatida bogʻdorchilik 
yoʻnalishidagi klasterlar faoliyatiga eʼtibor 
qaratadigan boʻlsak, meva-sabzavot yetishtirish 
va eksport qilishda soha “drayver”i sifatida 
namoyon boʻlayotganini kuzatish mumkin. 
Viloyatda 2020-2023-yillarda 50 ming tonna 
mahsulotni qayta ishlash va 30 ming tonna 

meva-sabzavot va oziq-ovqat mahsulotlarini 
eksport qilish imkoniyatini yanada oshiradi

Odiljon IBROHIMOV, 
Fargʻona politexnika instituti 
professori, qishloq xoʻjalik fanlari 
doktori

saqlash quvvatlari yaratildi. Xalqaro sifat 
sertifikati qoʻlga kiritilib, eksport geografiyasi 
yildan yilga kengaymoqda.

Oʻtgan yili viloyatda 155 ming tonna 
qishloq xoʻjaligi mahsulotlari yetishtirilgan 
boʻlsa, uning 45 ming tonnasi hoʻl va qayta 
ishlangan holda eksportga, 53 ming tonnasi 
qayta ishlashga, 57 ming tonnasi ichki isteʼmol 
bozoriga yoʻnaltirildi. 

Qoraqalpogʻiston Respublikasidagi ikkita 
meva-sabzavotchilik klasterining “Global 
G.A.P.” va “ORGANIK” xalqaro standartlariga 
ega boʻlishi ham eʼtiborga molik voqea boʻldi. 
Bu mahsulotlarni anʼanaviy bozorlardan 
tashqari Yevropa Ittifoqi davlatlariga eksport 

qilishda qoʻl kelyapti. Ayni paytda “Toʻrtkoʻl 
kunjuti” MCHJ meva-sabzavotchilik klasterida 
280 gektar yerda eksportbop meva bogʻlari 
plantatsiyasi tashkil etish uchun 1,2 million 
dollarlik loyiha amalga oshirilmoqda.

Keyingi uch yilda Prezidentimiz tashabbusi 
bilan 94,2 ming gektar maydonda bogʻlar 
yaratildi. Fargʻona, Navoiy, Sirdaryo, Jizzax, 
Surxondaryo, Qashqadaryo viloyatlarida 
anorzor plantatsiyalari tashkil etildi. Shu 
bilan birga, dunyo tajribasi asosida bodom, 
yongʻoq, pista, oʻrik, gilos, xurmo, anjir 
bogʻlarini kengaytirish ishlariga alohida eʼtibor 
qaratilyapti.

Bundan tashqari, 1 million gektar gʻalladan 

boʻshaydigan maydon, 508 ming gektar 
aholi tomorqasi, shuningdek, odamlarga 
boʻlib berilgan 260 ming gektar yer ham 
turli meva-sabzavotlar yetishtirish uchun 
ajratilgan.

Oʻtgan yili yurtimizda 23 million tonna 
meva-sabzavot tayyorlangan, oziq-ovqat 
sanoatida 86 trillion soʻmlik mahsulot ishlab 
chiqarilgan.  Qishloq xoʻjaligi 4,1 foiz oʻsib, 
eksport qariyb 2 milliard dollarni tashkil etgan. 
Mamlakatimiz Avstraliya, Yangi Zelandiya, 
Singapur, Kolumbiya, Indoneziya kabi 10 
dan ortiq yangi bozorga chiqqan, mahalliy 
mahsulotlar eksport qilinadigan mamlakatlar 
soni 85 taga yetgan.

Joriy yilda esa eksport miqdorini 3,5 
milliard dollarga yetkazish maqsad qilinyapti. 
Shundan 2,5 milliardi meva-sabzavot va 1 
milliardi boshqa oziq-ovqat mahsulotlari 
hissasiga toʻgʻri keladi. Bunda meva eksportini 
45 foizga, sabzavotni  50 foizga, poliz 
ekinlarini  36 foizga, uzumni 2,2 barobarga va 
dukkakli mahsulotlarni 32 foizga koʻpaytirish 
choralari koʻrilmoqda.  

Eʼtiborlisi, eksport qilingan mahsulotlar 
tarkibida quritilgan meva va qayta ishlangan 
mahsulotlar ulushi ortib boryapti. Chunki 
zaminimizda yetishtirilgan mevalar 
quritilganda yanada yaxshiroq, uzoq saqlash 
mumkin boʻlgan mahsulotga aylanadi. 
Negaki tayyor yoki yarim tayyor oziq-ovqat 
mahsulotlarining sarasini bozorga olib chiqish, 
qolganlarini turi, xilidan qatʼi nazar, 1798 
ta muzlatkich bilan jihozlangan va sigʻimi 1 
million 183 ming 173 tonna boʻlgan binolar 
hamda quvvati 427,4 ming tonnaga teng 1433 
ta omborxonada saqlash va qayta ishlash 
imkoniyati yaratilgan.

Umuman, har yili qishloq xoʻjaligi 
mahsulotlari eksportini qoʻllab-quvvatlashga 
700 milliard soʻm, ishlab chiqarishni 
koʻpaytirishga 1 trillion soʻm yoʻnaltirilmoqda.

Prezidentimiz shu yil 18-mart kuni 
qishloq xoʻjaligi va oziq-ovqat sanoatiga 
investitsiya hamda eksport hajmini oshirish 
boʻyicha oʻtkazgan yigʻilishda yaratilgan 
imkoniyatlardan toʻliq foydalanish masalasi 
atroflicha tahlil  qilindi.  Jumladan, eksportning 

80 foizi 5 ta davlat bozoriga toʻgʻri kelgani, 
yaʼni oʻtgan yili 52 davlatga 126 ming tonna 
uzum eksport qilingan boʻlsa, shundan 98 
ming tonnasi (77,7 foizi) 12 davlatga kilosi 1 
dollardan arzon narxda sotilgani qayd etildi. 
Oʻzbekistonning eng xaridorgir mahsulotlari 
boʻlgan gilos, shaftoli, xurmo, oʻrik, olcha, 
olxoʻri, anjir, anor, bodom, loviya, mosh 
kabi mahsulotlarni eksport qilishda ham 
xuddi shunday holat kuzatilmoqda. Shuning 
barobarida 16 ta tuman meva-sabzavot 
mahsulotlarini umuman eksport qilmagan. 
Yoki paxta ekilmagan 28 tumanda eksport 
koʻrsatkichlari qoniqarsiz holda boʻlib, 
mahsulot yetishtirish, saqlash, saralash va 
sotishda eksportyor va fermerlar oʻrtasida 
tizimli hamkorlik yoʻlga qoʻyilmagan.

Shunday ekan, bu kabi muammolar 
qanday hal etiladi? Yigʻilishda davlatimiz 
rahbari ularni bartaraf etishning aniq 
yoʻllarini koʻrsatib berdi. Xususan, koʻplab 
eksportchi korxonalarni qiynayotgan 
masala bu — aylanma mablagʻ. Shu bois, 
joriy yilda Biznesni rivojlantirish bankidan 
ushbu maqsadlar uchun 1,5 trillion soʻm 
resurs yoʻnaltiriladi. Bu mablagʻlar evaziga 
eksportchi korxonaga fermer va tayyorlov 
ombori bilan tuzgan shartnoma summasining 
50 foizigacha imtiyozli kredit beriladi. 
Kreditlar 18 foiz stavkada 6 oy imtiyozli davr 
bilan 1,5 yil muddatga ajratiladi.

 Ayni pishiqchilik davrida oʻz vaqtida 
yigʻishtirib yoki joylashtirib ololmaslik 
oqibatida mevali daraxtlar tagiga toʻkilib 
yotgan hosilni, qayta ishlash korxonalariga 
yetkazish paytida nobud boʻlayotgan meva-
sabzavotlarni koʻz oldingizga keltiring. Ozgina 
eʼtiborsizlik oqibatida bu sifatli   xomashyo oʻz 
xususiyatini yoʻqotib, chirib isrof boʻladi. 

Chunki meva-sabzavot tez buziladi, sifatini 
yoʻqotadi. Shu bois, mahsulot turidan kelib 

chiqib, yoʻqotish miqdori 10 foizgacha 
belgilanadi. Hoʻl meva, sharbat, 

qandolat, murabbo, jem kabi bir xil 
haroratda yetkazish talab etiladigan 
mahsulotlar uchun sovitkichli yuk 
konteynerlari olib kelinadi.

Tabiiy yoʻqotish va sifat 
buzilishini kamaytirish uchun 

ekishdan boshlab, mahsulotni 
saqlash, qadoqlash, qayta 

ishlash va sotish 
zanjirini toʻliq 
qamrab oladigan 
uch yillik dastur 

t a y y o r l a n a d i . 
Qishloq xoʻjaligi 

eksporti bilan shugʻullanuvchi 2362 ta 
korxonaga koʻmaklashish, ularning safini 
kengaytirish choralari koʻriladi.

Aholi tomorqasi va ekin yerlarida sarxil 
meva-sabzavot  yetishtiriladi. Ularni naqd 
pulga sotib olib, eksportga tayyorlab beradigan 
taʼminotchilar koʻp. Endi ular oʻzini oʻzi 
band qilgan shaxslar kabi faoliyat yuritadi va 
aylanmasidan qatʼi nazar, barcha soliqlardan 
ozod boʻladi.

Dolzarb mavzu

Oʻtgan ish haftasi yakunida davlatimiz rahbari raisligida 
oʻtkazilgan videoselektorda “Yashil makon” loyihasi doirasida 
amalga oshirilayotgan ishlar tahlil qilinib, chiqindilar bilan ishlash 
tizimini takomillashtirish borasida aniq topshiriqlar berildi.

Kundalik hayotimizda foydalanilayotgan 
mahsulotlardan hosil boʻlgan maishiy 
chiqindilarning soʻnggi manzili haqida hech 
oʻylab koʻrganmisiz? Chiqindi poligonlari 
oʻrnatilgan tartibda jihozlanmagan yoki hududda 
sanitar tozalash ishlari oʻlda-joʻlda boʻlsa-chi? 

Maʼlumotlarga koʻra, yurtimizda yiliga 
oʻrtacha 7 million tonnaga yaqin maishiy 
chiqindi hosil boʻladi. Ularning atrof-muhitga 
taʼsirini kamaytirish, tabiatni muhofaza qilish 
esa eng dolzarb masalalardan biri boʻlib 
qolmoqda.

Tan olib aytish kerak, chiqindilarni alohida 
yigʻish, saralash va qayta ishlash tizimi 
yurtimizda toʻlaqonli yoʻlga qoʻyilmagan. 
Vaholanki, bu atrof-muhitning ifloslanish 
darajasini kamaytirishda eng maqbul 
yechimdir. Prezidentimizning 2024-yil 
4-yanvardagi “Chiqindilarni boshqarish tizimini 
takomillashtirish va ularning ekologik vaziyatga 
salbiy taʼsirini kamaytirish boʻyicha chora-
tadbirlar toʻgʻrisida”gi farmoni bu borada 
navbatdagi muhim qadam boʻldi.

Farmonda mavjud poligonlarning holati 
ekologiya va sanitariya talablariga javob 
bermasligi, ular faoliyatida qayta ishlash, 
utilizatsiya qilish va kuydirib yuborish tizimlari 
yaratilmagani, shuningdek, boshqaruv tizimi 
toʻgʻri yoʻlga qoʻyilmagani sababli ayrim 
poligonlar tartibsiz shakllangani alohida 
koʻrsatilgan. Bundan tashqari, chiqindi 

xizmatlari uchun toʻlov soʻnggi 4-yil  davomida 
qayta koʻrib chiqilmagani sanitar tozalash 
korxonalarining iqtisodiy holatiga salbiy taʼsir 
koʻrsatgan, oqibatda chiqindilarni toʻplash, 
olib chiqib ketish, saralash va qayta ishlash 
ishlari toʻlaqonli va samarali ravishda amalga 
oshirilmagan. Tizimdagi shu kabi qator 
kamchiliklar chiqindi bilan bogʻliq muammolar 
kelib chiqishiga sabab boʻlgan.

Navoiy viloyatida ham kuniga 600 tonna 
maishiy chiqindi hosil boʻladi va bu yiliga qariyb 
250 ming tonnani tashkil etadi. Hududlarda 
qogʻoz, plastik, alyuminiy va boshqa turdagi 
chiqindilarni alohida yigʻish, ularni qayta 
ishlash tizimi talab darajasida emasligi sababli 
chiqindi poligonlarining viloyatdagi ekologik 
vaziyatga salbiy taʼsiri tobora kuchaymoqda. 
Qolaversa, poligonlarning belgilangan tartibda 
jihozlanmagani, yigʻish, tashish, utilizatsiya 
qilish, sanitar tozalash kabi jarayonlar oʻz 
vaqtida bajarilmasligi bu xavfning yanada 
oshishiga olib kelmoqda.

Ayni vaqtda viloyatda chiqindini qayta 
ishlaydigan 11 ta korxona faoliyat yuritadi. 
Ularning 7 tasi polimer mahsulotlari, 4 tasi 
qogʻoz-karton chiqindilarini qayta ishlashga 
ixtisoslashgan. Ammo bu borada yana koʻp 
chora-tadbirlar amalga oshirilishi lozimligini 
ekologiyaga salbiy taʼsiri tobora oshib 
borayotgan chiqindi poligonlaridagi real holatlar 
ham koʻrsatib turibdi. 

— Viloyatdagi chiqindi poligonlaridan 
ikkilamchi xomashyoni realizatsiya qilishni 
tashkil etish boʻyicha ishlar olib borilmoqda. 
Bu borada Birlashgan Arab Amirliklari 
mutaxassislari bilan hamkorlik qilinmoqda. Ular 
tomonidan maishiy chiqindilarni qayta ishlash 

boʻyicha investitsiya kiritish takliflari berildi, — 
deydi viloyat  ekologiya, atrof-muhitni muhofaza 
qilish va iqlim oʻzgarishi boshqarmasi boshligʻi 
oʻrinbosari Nurali Boltayev.

Farmonga koʻra, 1-iyundan maishiy 
chiqindilar tarkibidagi ikkilamchi xomashyoni 
realizatsiya qilish faqat birja orqali amalga 
oshiriladi. Endilikda chiqindilarni “qayta 
ishlanadigan”, “qayta ishlanmaydigan” va 
“oziq-ovqat” toifalariga ajratgan holda yigʻish 
tashkil etiladi. Sohada xususiy sheriklikni 
rivojlantirishga alohida ahamiyat qaratilmoqda.

Viloyatning Qiziltepa tumanida faoliyat 
koʻrsatayotgan chiqindilarni yigʻish va qayta 
ishlash korxonasida kuniga 30 tonnagacha 
chiqindini yigʻish va qayta ishlash imkoniyati 
mavjud. 24 sotix maydonda joylashgan 
korxona, asosan, polimer chiqindilarni qayta 

ishlaydi. Yiliga esa 300 tonna yarim tayyor 
granula mahsulotini ishlab chiqarib,  shartnoma 
asosida korxonalarga yetkazib beradi. Bu esa 
hududda chiqindilarning atrof-muhitga zararini 
kamaytirishda muhim omil boʻlayotir.

Korxonada Xitoy texnologiyasi asosida 
toifalarga ajratilgan chiqindilar maxsus uskunada 
maydalanadi va yuvilib, quritiladi. Quritilgan 
xomashyo eritilib, yarim tayyor mahsulotga 
aylantiriladi. Korxonada 20 nafar ishchi-xodim 
ishlaydi. Mavsumga qarab, yollanma ishchilar 
ham daromad olish imkoniyatiga ega. 

— Kelgusida korxona faoliyatini 
kengaytirish boʻyicha loyihalarimiz bor. Yarim 
tayyor granula mahsulotidan 20 dan ortiq tayyor 
mahsulotlar ishlab chiqarishda foydalanish 
mumkin. Qoʻshimcha sexlar ochish orqali bu 
mahsulotlarni oʻzimizda tayyorlashni yoʻlga 

qoʻymoqchimiz. Yangi loyihalar amalga 
oshirilgach, yanada koʻproq ish oʻrni  yaratiladi, 
— deydi korxona rahbari Ramziddin Hayotov.

Albatta, chiqindilarni qayta ishlash boʻyicha 
xorijiy tajribani oʻzlashtirish yaxshi samara 
beradi. Bir qator mamlakatlarda allaqachon 
maishiy chiqindilarni qayta ishlash yoʻlga 
qoʻyilgan. Maʼlumotlarga koʻra, Germaniya, 
Belgiya, Yaponiya, Niderlandiya, Shvetsiya 
kabi davlatlarda 60-65 foiz maishiy chiqindi 
qayta ishlanadi, 20-25 foizidan energiya olinadi. 
Bizda esa hududlardagi poligonlarda maishiy 
chiqindilar shunchaki koʻmib yoki yoqib 
yuborilish holatlari kuzatilmoqda.

Darvoqe, Prezidentimizning yuqoridagi 
farmoniga koʻra, endilikda maishiy chiqindilarni 
maxsus joylarga emas, balki belgilanmagan 
hududga tashlab ketish holatlari boʻyicha 
nazorat yanada kuchaytirildi. Belgilangan 
tartibda avtomobil yoʻllarida yoʻl harakati 
qoidalari buzilganini maxsus avtomatlashtirilgan 
foto va video qayd etish dasturiy-texnik 
vositalarini oʻrnatgan tadbirkorlik subyektlariga 
ekologik huquqbuzarliklarni qayd etish va 
davlat ekologik nazorat inspeksiyasiga xabar 
berish huquqi berildi. Qolaversa, aholiga oʻz 
tashabbusi bilan chiqindixonalarga aylangan 
yoki tizimli ravishda chiqindilar noqonuniy 
ravishda tashlab ketilishi kuzatiladigan 
hududlarda oʻz mablagʻlari hisobidan foto va 
video qayd etish dasturiy-texnik vositalarini 
oʻrnatish yuzasidan buyurtma berish imkoniyati 
ham yaratildi. Shuningdek, “Xavfsiz shahar” 
integratsiyalangan tizimi doirasida kameralar 
ham ekologik huquqbuzarliklarni aniqlaydi. 

Shunday ekan, fuqarolar ekologik 
madaniyatga qatʼiy rioya etishi lozim. Aks holda, 
bu kabi huquqbuzarlik sodir etgan shaxs ham 
atrof-muhitga, ham choʻntagiga zarar yetkazadi.

Muxtasar aytganda, yurtimizda chiqindilarni 
boshqarish tizimi tubdan takomillashmoqda. Bu 
esa ekologik barqarorlikni taʼminlash, fuqarolar 
salomatligini asrash, qolaversa, chiqindilardan 
ikkilamchi xomashyo olinishi natijasida 
iqtisodiy jihatdan oʻsishga erishishda muhim 
omil boʻlib xizmat qiladi. Ekologik madaniyat 
bilan bu jarayonga hissa qoʻshish har bir 
fuqaroning insoniylik burchidir. 

Gʻolib ABDUSALOMOV,
“Yangi Oʻzbekiston” muxbiri

“

“

Keyingi uch yilda 
Prezidentimiz tashabbusi 

bilan 94,2 ming gektar maydonda bogʻlar 
yaratildi. Fargʻona, Navoiy, Sirdaryo, Jizzax, 

Surxondaryo, Qashqadaryo viloyatlarida 
anorzor plantatsiyalari tashkil etildi. Shu 

bilan birga, dunyo tajribasi asosida bodom, 
yongʻoq, pista, oʻrik, gilos, xurmo, anjir 
bogʻlarini kengaytirish ishlariga alohida 

eʼtibor qaratilyapti.

CHIQINDINI HAR YERGA TASHLAMANG 

JARIMA TO‘LAYSIZ 

Sayohat yoshlarga hayotda oʻz yoʻlini topishga yordam beradigan va katta sarmoya 
talab qilmaydigan tadbir. U yigit-qizlarga oʻzini namoyon etish, qaror qabul qilishni 

oʻrganish va haqiqiy yetakchi boʻlish imkoniyatini beradi.
2024-yil 2-aprel, 65-son

Sohaga davlat eʼtibor 
qaratyapti

Osori atiqalarga boy diyorimiz sayyohlik 
salohiyati va imkoniyatlari borasida dunyoda 
munosib oʻrniga ega. Samarqand, Buxoro, 
Xiva, Shahrisabz kabi qadimiy shaharlarimizni 
koʻrish, betakror meʼmoriy obidalar, tabarruk 
qadamjolarni ziyorat qilish, nodir tabiat 
goʻzalliklaridan bahramand boʻlish, azaliy 
anʼana va qadriyatlarimiz bilan tanishish 
istagidagi sayyohlar soni yildan yilga ortmoqda. 
Ayni chogʻda yurtimizda turizm sohasining jadal 
rivojlanishida ijobiy tendensiyalar kuzatilyapti. 
Turizm xizmatlari sifatini yaxshilash, 
sayohatchilar uchun qulay shart-sharoitlar 
yaratish, xizmat turlarini koʻpaytirish, toʻsiqsiz 
turizm infratuzilmasini ragʻbatlantirish, xorijlik 
sayyohlar oqimini keskin oshirish hamda ichki 
turizmni yanada jadallashtirish chora-tadbirlari, 
mehmon uylari, turizm qishloqlari barpo 
etilayotgani soha rivojida muhim ahamiyat kasb 
etayotir.  

Davlatimiz rahbari 2023-yilning 16-oktabr 
kuni Samarqand shahrida Jahon turizm 
tashkiloti (UNWTO) Bosh  assam bleyasining 
25-sessiyasi ochilishi marosimida yoshlar uchun 
sayyohlikni rivojlantirish loyihalari hamda 
yangi gʻoyalarni yaratishda muhim va foydali 
maydonga aylanadigan Jahon yoshlar turizmi 
sammitining navbatdagisini Toshkent shahrida 
oʻtkazishni taklif etgani ham sohaga qaratilgan 
yuksak eʼtibordan dalolatdir.

“Oʻzbekiston — 2030” strategiyasini 
“Yoshlar va biznesni qoʻllab-quvvatlash 
yili”da amalga oshirishga oid davlat dasturida 
Oʻzbekistonda tashqi va ichki turizmni 
rivojlantirish uchun keng sharoitlar yaratish 
orqali sayyohlar sonini oshirish belgilangan. 
Jumladan, xorijiy say yohlar sonini 10,5 
million nafarga, turizm xizmatlari eksportini 
2,5 milliard dollarga, shu jumladan, 
tibbiyot va taʼlim turizmi eksportini yiliga 
200 million dollarga yetkazish vazifasi 
qoʻyilgan. Shuningdek, ichki sayyohlar 
sonini 21 millionga, ziyorat turizmi boʻyicha 
keladiganlar sonini 1,5 millionga yetkazish, 
mehmonxona, transport, tur-operator, savdo va 
servis korxonalari kooperatsiya asosida faoliyat 
yuritadigan 4 ta yirik turizm klasteri (majmuasi)
ni, xususiy investitsiyalarni jalb qilish hisobiga 
hududlarda 600 ta joylashtirish vositasi tashkil 
etish maqsad qilingan.

Vazifalar ijrosida 
yoshlarning ulushi qanday?

— Ushbu koʻrsatkichga erishish maqsadida 
viloyatlar kesimida 5 million yoshning 
sayohatini tashkil etish rejalashtirilgan, — 
deydi Ekologiya, atrof-muhitni muhofaza 
qilish va iqlim oʻzgarishi vazirligi huzuridagi 
Turizm qoʻmitasi boshqarma boshligʻi Jamshid 
Gʻoziyev. — Unga koʻra, mamlakatimizdagi 
korxona va tashkilotlarda faoliyat yuritayotgan 
xodimlar, xotin-qizlar va kam taʼminlangan 
oilalar farzandlari sayohatga chiqadi. Bundan 
tashqari, oʻquvchi-talabalar va korxona 
xodimlarini Moʻynoq tumaniga, “Manguberdi 

vataniga sayohat qil” ichki turizm dasturi 
doirasida oʻquvchi yoshlar, talabalar va 
pensionerlarni Xorazm viloyatiga, “Inklyuziv 
toʻsiqsiz turizm” va “Inklyuziv sayohat” dasturi 
doirasida nogironligi boʻlgan shaxslar, notinch 
oilalarning tarixiy joylarga sayohati koʻzda 
tutilmoqda. Shuningdek, yurtimizdagi mavjud 
ziyoratgoh va muqaddas qadamjolarga sayyohlar 
hamda nuroniylar sayohatlari tashkil etiladi.

Mart, avgust oylarida barcha hududlarda, 
dekabr oyida esa respublika darajasida ichki 
turizm yarmarkalari oʻtkaziladi.

Olamni kashf etib, doʻstlar 
orttirib...

Turizm jahon iqtisodiyotida daromadli va 
jadal rivojlanib boruvchi sohalardan. Bu soha 
bozorining asosiy segmentlaridan biri yoshlardir. 
Xalqaro ijtimoiy-siyosiy, iqtisodiy va madaniy 
aloqalarni yaxshilashda yoshlar turizmining 
alohida oʻrni bor.

Yoshlar turizmi rivojida ommaviy 
tadbirlarning hissasi katta. Sababi, yurtimizga 
kelayotgan xorijlik sayyoh, eng avvalo, milliy 
taomlarimizni tatib koʻrish, meʼmoriy va tarixiy 
obidalarimiz, milliy-madaniy urf-odatlarimiz 
bilan tanishishni istaydi. Shu yoʻnalishlarda ham 
qator tadbirlar  oʻtkazilmoqda. “Boysun bahori”, 
Buxorodagi zargarlik va zardoʻzlik, Xorazmdagi 
lazgi kabi festivallar shular jumlasidan. Tadbir 
ishtirokchilarining  asosiy qismini yoshlar 
tashkil qiladi.

Davlatimiz rahbarining 2022-yil 
30-apreldagi “Ichki turizm xizmatlarini 
diversifikatsiya qilishga oid qoʻshimcha chora-
tadbirlar toʻgʻrisida”gi qarori yoshlar turizmi 
rivojini yangi bosqichga koʻtardi. Qarorda  
2022-yildan iyul oyida “Yoshlar turizmi oyligi”, 
2023-yildan esa yanvar oyining birinchi va mart 
oyining uchinchi dekadasida “Yoshlar turizmi 
haftaligi”ni oʻtkazib borish yoʻlga qoʻyilishi 
keltirilgan. “Yoshlar turizmi oyligi” doirasida 
esa “Yoshlar turizmi” qurultoyi tashkil etilishi 
belgilangan. 

Oʻtgan yili avgustda Shahrisabzda 
oʻtkazilgan “Yoshlar turizmi” qurultoyi  15 
mingdan ortiq kishini qamrab oldi. Ularning 700 
nafarini  yoshlar tashkil etdi. Respublikamizning 
har bir hududidan iqtidorli, ijtimoiy himoyaga 
muhtoj, shu jumladan, nogironligi boʻlgan 
hamda “Yoshlar daftari”ga kiritilgan yigit-qizlar 

jalb qilingani navqiron avlod vakillarini umumiy 
maqsad yoʻlida birlashtirdi. Doʻstlik, olamni 
kashf etishdek tuygʻularga yoʻl ochdi.

Kitobxonlik kunlari, milliy va etno sport 
turlari boʻyicha sport musobaqalari hamda 
madaniy-koʻngilochar tadbirlar, yuqori 
natijalarga erishgan hamda yoshlarga oʻrnak 
koʻrsatadigan sportchilar va murabbiylar,  
sanʼat, madaniyat, ilm-fan, biznes sohalari 
namoyandalari ishtirokida mahorat darslari, 
taniqli teatr va kino ijodkorlari bilan muloqot 
oʻgʻil-qizlarni yorqin taassurotlarga oshno etdi.

— Yoshlarimiz bitta maqsad sari birlashgani, 
bitta jamoa boʻlib ishlagani, sayohat qilgani 
ular qalbida vatanni sevish, yurtimizning har 
bir goʻshasi bilan faxrlanish hissini uygʻotdi, — 
deydi Jamshid Gʻoziyev. — Buni yoshlarning 

yuz-koʻzlaridan sezish mumkin edi. Loyihani 
xalqaro darajaga olib chiqmoqchimiz. Shu bois, 
oʻtgan yili qurultoyga qoʻshni mamlakatlar 
yoshlarini ham taklif etdik. Ular oʻz vatanida 
Oʻzbekistonda boʻlib oʻtgan “Yoshlar turizmi” 
qurultoyi haqida tengdoshlariga soʻzlab 
berishi, yurtimizning diqqatga sazovor joylari, 
osori atiqalari haqida hikoya qilishi, yorqin 
tadbirlardan olgan boy taassurotlari bilan 
oʻrtoqlashishi shubhasiz. 

Qurultoy doirasida “Eng yaxshi turizm 
loyihasi” tanlovi oʻtkazildi. Sayohatlar 
arzon tushishini taʼminlash va sayyohlar 
uchun sharoitlarni yaxshilash, turizmning 
zamonaviy turlarini rivojlantirish boʻyicha 
yigit-qizlar gʻoyalari va uni amalga 
oshirish mexanizmlarini taqdim etdi. Eng 
yaxshi gʻoya mualliflari oʻz loyihasini 
amalga oshirishi uchun pul mukofoti bilan 
taqdirlandi. Qurultoy davomida qoʻmita 
huzurida jamoatchilik asosida eng iqtidorli 
yoshlardan iborat  turizm elchilari saylandi. 
Ular hozir mustaqil organ sifatida ish 
boshlagan.

Joriy yilning 20-31-mart kunlari 
boʻlib oʻtgan “Yoshlar turizmi haftaligi” 

ham ana shu anʼananing uzviy davomi boʻldi. 
Haftalik doirasida hududlarda oʻtkazilgan 

ichki turizm yarmarkalarida 520 ta tadbirkorlik 
subyekti, 400 ga yaqin yangi turizm maskani 
hamda salkam 900 ta oilaviy mehmon uyidan 
jami 10 mingga yaqin ishtirokchi jalb qilindi. 
Shuningdek, 500 mingdan ortiq  oʻquvchi, 
talaba va yoshlarning ziyoratgoh, qadamjolar, 
tarixiy, diqqatga sazovor maskanlarga sayohat 
qilish imkoniyati yaratildi.

Haftalik davomida yoshlar madaniy 
meros obyektlari, muzeylar, teatr va 
kinoteatrlarda boʻldi. Koʻngilochar musiqiy 
chiqishlar, oʻquvchilarda vatanparvarlik 
tuygʻusini shakllantiradigan, tariximizni jonli 
koʻrsatuvchi teatrlashtirilgan tomoshalar yosh 
sayyohlarga olam-olam zavq bagʻishladi. 4159 
malakali gid yosh sayyohlarni hududlardagi 
meʼmoriy obidalar, tarixiy shaxslar hamda 
keyingi yillardagi bunyodkorlik ishlari bilan 
tanishtirdi. 

Istiqbolli yoʻnalish oldida 
turgan muhim vazifalar 

Yoshlar turizmini rivojlantirish zarurati 
navqiron avlod vakillarining arzon va sifatli 
turistik xizmatlarga yuqori darajadagi ehtiyoji, 
yangi gʻoyalarni qabul qilish, taassurotlarini 
yanada boyitish, dunyoqarashini kengaytirish 
kabi xislatlari bilan bogʻliq. Ijtimoiy-madaniy 
innovatsiyalarni eng yaxshi qabul qiladigan 
yoshlar auditoriyasi bilan rivojlangan 
sayyohlik aholining umumiy iqtisodiy 
farovonligiga munosib hissa qoʻshishi 
shubhasiz.

Biroq sohaning istiqbolli yoʻnalishi sanalgan 
yoshlar sayyohligi borasida ham bajarilishi 
lozim boʻlgan vazifalar bisyor.

Shuhrat Isaqulov, Turizm qoʻmitasi boʻlim 
boshligʻi:

 — Ekstremal turizm, yoshlar turizmi, yoshi 
katta sayyohlar uchun alohida dasturlar yaratish 
ustida ishlanyapti. Bu borada  muayyan qadamlar 
ham qoʻyildi. Oxirgi yillarda bir qancha yangi 
sayyohlik yoʻnalishi tashkil qilindi. Kimdir 

togʻlarga chiqishni xush koʻradi, kimdir tarixiy-
meʼmoriy obidalarga qiziqadi. Yangi yoʻnalishlar 
turli yoshdagi sayyohlarga moʻljallangan. Turistik 
mikrochiplar, arzon va barcha qulayliklarga ega, 
shu bilan birga, qimmat turistik yoʻnalishlar 
tashkil qilinmoqda.  Bizda avval boʻlmagan 
vertolyot sayyohligi yoʻlga qoʻyildi. Yoki 
samolyotni ijaraga olish mumkin. 

Ayni paytda oʻsmirlar turizmi va 
oʻlkashunoslik boʻyicha yangi yoʻnalish, 
konsepsiya tayyorlanyapti. Konsepsiyada 
yoshlarni turizm sohasida oʻqitish, oʻrgatish, 
turizm madaniyatini koʻrsatish, tarixiy boy, 
geografik joylarimiz bilan tanishtirish koʻzda 
tutilgan. Bu sport, salomatlik, faol dam olish, 
tarix va geografiyani yaxshiroq oʻrganish 
imkoniyatidir.

Yangi konsepsiyada har bir vazirlikka aniq 
yoʻnalish berish, qanday dasturlar tuzish, yoshlar 
sayohatini xavfsiz tashkil qilish, qayerga, 
qaysi paytda olib borish kerakligi haqida 
takliflar beriladi. Taʼtilda yoki oʻquv davrida 
oʻlkashunoslik, tariximizni oʻrganish, “Yosh 
sayohatchi”, “Yosh geolog”, “Yosh etnograf”, 

“Yosh alpinist” klublari, oromgohlar va shunga 
oʻxshash yoʻnalishlarni qamrab olish oldimizda 
turgan muhim vazifa.  

Ilmiy-metodologik kitoblar, adabiyot va 
qoʻllanmalar yetishmayapti. Mavjud darsliklarni 
yangi, zamonaviy bilimlar bilan boyitish zarurati 
bor. 

Ayni paytda ekskursovodlar, togʻlarda 
olib yurish uchun kuzatuvchilar faoliyati 
yoʻlga qoʻyilgan. Biz universitetlarga xizmat 
koʻrsatgan alpinistlarni olib borib, yoshlarga 
alpinizm sirlari haqida qiziqarli maʼlumotlar 
berdik. “Toqqa chiqinglar, murabbiy bor, klub 
shakllantiringlar, bitta xona ajratinglar va shu 
mexanizm doim ishlab tursin”, dedik.  Afsuski, 
bu tashabbusga eʼtibor berilmadi. 

Har bitta yosh har yili kamida 2-3 ta say yohlik 
obyektiga borishi zarur. Yoshlarga moʻljallangan 
obyektlarni shakllantirish, yosh sayyohning 
pasportini ishlab chiqish koʻzda tutilgan. Yosh 
sayyohning qoʻlida u boradigan yoʻnalishlar va 
kitobcha boʻladi. Obyektlarga borganda, misol 
uchun, muzey oʻzining tamgʻasini qoʻyib beradi. 
Bir yil davomida oʻquvchi 10 ta obyektga borsa, 
qanchadir ballga ega boʻladi. Bu unga motivatsiya 
beradi, muzeylarga tekin kirish imkoniyatini 
qoʻlga kiritadi. Undan keyin koʻkrak nishoni 
beramiz. Hozir shu kabi motivatsiya beradigan 
dasturlar ustida ishlayapmiz. Albatta, bu faqat 
qoʻmitamizninggina ishi emas. Buning ustida 
hamkor tashkilotlar ham ishlashi kerak. Jamoaviy 
sayohatlar uyushtirilganda, deylik, 50 ming yoki 
70 ming yosh, maktab oʻquvchisini Buxoroga 
yoki Samarqandga olib borishimiz kerak. Dastur 
bilan chiqilsa, Transport vazirligi yoshlarga, 
bolalarga moʻljallangan tariflar, dasturlarni ishlab 
chiqishi va xavfsiz olib borib, olib kelishi kerak 
boʻladi. Xohlasa avtobusda, xohlasa samolyotda 
borsin. Bolalarimizning haqqi bormi samolyotda 
arzon narxda uchishga? Albatta, bor. Hozirgacha 
bunday dastur yoʻq. Biz-ku shunday tashabbus 
bilan chiqamiz, ammo boshqa vazirliklar ham 
bunga xayrixoh boʻlishi lozim. 

Samarqandga borib-kelish uchun avtobusning 
narxi oʻrtacha 3-4 million soʻmni tashkil etyapti. 
Albatta, bu pulni ota-ona toʻlashi kerak. Bu esa 

“Bormay qoʻya qolsin” degan xulosaga olib 
keladi. Shunga oʻxshash bir qancha masalalar 
borki, ularga yechim topishimiz kerak. 

Bizda qadimiy qishloqlar, tarixiy qadamjolar 
bor. Etnografiya, oʻlkashunoslikni oʻrganish, 
hududlardagi muzeylarga borish, oʻsha yerning 
mashhur kishilari bilan tanishish foydadan xoli 
emas. Ekstremal turizm bilan shugʻullansa, 
togʻlarga chiqib kelsa, tabiatga mehri ortadi, 
xavfsizlik qoidalariga rioya etishni oʻrganadi.

Bugun atrof-muhitning salbiy omillari 
zararidan yoshlar ham chetda emas. 
Urbanizatsiya, oʻz salohiyatini toʻliq 
rivojlantirish va roʻyobga chiqarish imkoniyati 
cheklangani, jismoniy harakatsizlik va boshqa 
stressli vaziyatlar yoshlarda sogʻlomlashtirish, 
dam olish va koʻngilochar xizmatlarga boʻlgan 
ehtiyojni oshiradi.

Turistik seksiya, klublar va bazalar tashkil 
etilishi yoshlarga  vatanimiz  tarixi, geografiyasi 
bilan tanishish imkonini beradi. Shu yurtning 
har bir toshi, giyohini asrash, sevish lozimligini 
anglatadi.

Muammo nimada?
Turistik faollikning yuqoriligi ham 

yoshlarning muloqotga, bilim olishga intilishi 
bilan izohlanadi. Yoshlar hayot quvonchini 
his qilishga moyil. Yurtimizda yosh sayyohlar 
eʼtiborini tortadigan qanday sayyohlik 
yoʻnalishlari bor? Ular uchun zarur shart-sharoit 
yaratilganmi?

— Mamlakatimizga tashrif buyuradigan 
sayyohlarning aksariyatini yoshi kattalar tashkil 

qiladi, — deydi “Ipak yoʻli” turizm va madaniy 
meros xalqaro universiteti yetakchi mutaxassisi 
Bobur Ibragimov. — Ular uchun koʻngilochar 
joylar kam, togʻ turizmi hali yetarlicha 
shakllanmagan, tabiiy geografik joylarda 
sharoit yoʻqligini inkor eta olmaymiz. Turistik 
firmalar shunday joylarga yoʻnaltiriladigan 
turpaketlar ishlab chiqmagan. Ochiq osmon 
ostida kinoteatrlar yoʻq hisobi. Imkoniyatlardan 
maksimal darajada foydalana olyapmiz, 
deyishga hali erta.

Sayyohlar koʻp keladigan Samarqand 
shahrida turizm koʻchasi barpo etilishi koʻzda 
tutilyapti. Istanbulda shunday koʻcha bor. 
U yerda hayot qaynaydi. Kimdir qoʻshiq 
aytadi, kimdir rasm chizadi, boshqa birov 
nodir sanʼat asarlarini tomosha qiladi. Tarixiy 
shaharlarimizda shunday koʻchalarni tashkil 
qilish ham sayyohlarni jalb etishning yaxshi 
yoʻli. 

Zominda barpo etilgan osma dor yoʻli bugun 
sayyohlar eʼtiborini tortmoqda. Bu yaxshi. 
Shahrisabz togʻlarida, Qamchiq dovonida milliy 
taomlarimiz tayyorlanadigan turli oshxonalar 
bor. Ulardan gastronomik turizm yoʻnalishida 
foydalanish mumkin. Turfirmalar shunday 
joylarga turpaketlar ishlab chiqishi kerak. Ular 
hozir faqat chet elga yuborish bilan mashgʻul 
boʻlib qolgan. Xorijlik sayyohlarni yurtimizga 
jalb qilishda turistik firmalarning hissasi kam.

 Toʻgʻri, yoshlar turizmini rivojlantirish 
borasida ham amaliy ishlar qilinyapti. 
Ammo bu hali yetarli emas. “Yoshlar turizmi 
haftaligi”da bir hafta davomida ekskursiya va 
koʻngilochar tadbirlar oʻtkaziladi. Bu ichki 
turizmning rivojlanishi uchun hissa qoʻshyapti. 
Ammo bu doimiylik kasb etsa, qaysi goʻshada 
oʻtkazilayotgan boʻlmasin, xorijlik say yohning 
eʼtiborini tortishi shubhasiz.  

Turizm xizmatlari, sayyohlar oqimi, 
 infratuzilma yuksalib bormoqda. Yurtimizning 
har bir goʻshasida turizm sohasini rivojlantirish 
borasida ham keng koʻlamli ishlar amalga 
oshirilayotir. Ammo shu oʻrinda tadbirkorlarni 
qiynab kelayotgan muammolar yoʻq emas. 

— Baxmal tumanining goʻzalligi beqiyos 
boʻlgan Oʻrmonchi qishlogʻi hamisha sayyohlar 
eʼtibori markazida, — deydi tadbirkor Sobir 
Zokirov. — Baland qorli togʻlar, koʻp yillik 
archazorlar har qanday kishini maftun etadi. 
Yilning toʻrt faslida ham sayyohlar qadami 
uzilmaydigan bu yerga yoshlarning ham 
qiziqishi katta. Ammo issiqlik masalasi, elektr 
energiyasi, aloqa xizmati sifati talab darajasida 
emasligi tufayli bu joy yosh sayyohlar eʼtiborini 
qozona olmayapti. 

Xizmatlar sifatining 
yaxshilanishi tarmoq 

jozibadorligini oshiradi
Sayohat yoshlarga hayotda oʻz yoʻlini 

topishga yordam beradigan va katta sarmoya 
talab qilmaydigan tadbir. U yigit-qizlarga oʻzini 
namoyon etish, qaror qabul qilishni oʻrganish va 
haqiqiy yetakchi boʻlish imkoniyatini beradi.

Yurtimizda oʻtkazilayotgan shukuhli 
bayramlar, koʻngilochar tadbirlar, musiqa 
festivallari xorijlik mehmonlarda yorqin 
taassurot qoldirayotgani shubhasiz. Bu ham 
sayyohlik imkoniyatlarimizni yana bir bor 
dunyoga namoyish etmoqda. Navqiron avlod 
vakillarining sayohat madaniyatini yuksaltirish 
ularning yurt manzillari, sayyohlik maskanlari 
haqida keng tushuncha va boy taassurotlarga ega 
boʻlishiga xizmat qilayotir. Turizm xizmatlari 
sifatini yanada yaxshilash va jahon bozorlarida 
raqobatbardoshligini oshirish borasidagi 
saʼy-harakatlar esa yurtimizga keluvchi yosh 
sayyohlar soni ortishiga, tarmoq jozibadorligiga 
zamin yaratadi.

Risolat MADIYEVA,
“Yangi Oʻzbekiston” muxbiri

Boshlanishi 1-betda

TARAQQIYOT ODIMLARI

Bu yoʻnalish qanday rivojlanyapti?
YOSHLAR TURIZMI

“Shunda uyalib ketdim, — deydi tanishim. 
— Ishxonam shu ikki sitining oʻrtasida 
joylashgan. Har kuni baland binolarga qarab 
qoʻyaman. Lekin biror marta bolalarimni, 
oilamni shu yerlarga sayrga olib bormabman. 
Xullas, doʻstimning bolalari bilan oʻzimning 
farzandlarimni ham olib, “Tashkent City”ga 
bordik. Ichkariga kirgach, hayratdan ogʻzim 
ochilib qoldi. Shahar ichidagi ajoyib 
shaharcha ekan. Bu yerdagi muzey, favvora, 
restoran, doʻkonlar va boshqa binolarni 
koʻrib, hayratim oshdi. Mehmonlar bahona 
bolalarim ham rosa yayradi.

Keyin “Magic City”ga yoʻl oldik. Bu 
yerdagi manzara menga ertakni eslatdi. Bolalar 
dam oladigan, yayrab oʻynaydigan joy ekan. 
Kechqurun tomosha uchun doʻstimga rahmat 
aytdim.

Baʼzan oʻylanib qolaman. Xalqimiz 
“Oldingdan oqqan suvning qadri yoʻq” degan 
maqolni topib aytgan. Toshkentda qancha yangi 
massivlar, bogʻlar, koʻngilochar maskanlar 
ochildi. Ularni koʻrgani viloyatlardan odamlar 
keladi. Biz esa bormaymiz, borishga hafsala 

Tabiiyki, bahorni hammadan koʻp ijodkorlar 
kutadi. Chunki bahor — qalam sohiblari uchun 
zoʻr ilhom manbai. Nazarimda, odamlarni 
yashashga, yaratishga undaydigan eng buyuk 
asarlar aynan koʻklamda dunyoga kelgan 
boʻlsa, ajab emas. Ne baxtki, bahor kelishi 
bilan yurtimizning har bir goʻshasida jonlanish, 
gullash roʻy beradi. Goʻyo butun Oʻzbekiston 
chamanzorga aylanadi! Koshki uni fazodan yaxlit 
koʻrishning imkoni boʻlsa-yu, bus-butunligicha 
sizga koʻrsatolsam...

Jonajon Oʻzbekistonimizning oltinga 
mengzaladigan betakror vodiysi — Fargʻonada, 
aniqrogʻi, shu viloyatning Oʻzbekiston tumanidagi 
Oʻqchi mahallasida barpo etilgan ulkan oʻrikzor 
ana shu tasavvurimizni oq rangga burkaydi. 
Qiygʻos gullagan oʻnlab gektarli oʻrikzorni koʻrib, 
chinakam daraxtlar va gulgʻunchalar ekaniga 
ishongisi kelmaydi odamning. Nahotki, ular 
tabiatning bir boʻlagi — haqiqiy oʻrik daraxtlari 
boʻlsa, deb lol qolasiz! Qish tasvirlaridan 
zavqlangan koʻzingizga bu tabiiy manzara xuddi 

Shukuh

Mulohaza

Bu jumlani oʻqigan yoki 
eshitgandayoq qahraton qishning 
izgʻirinidan zada koʻngillarda 
beixtiyor bahorning iliq shabadasi 
esa boshlaydi. Shuurda ajib hislar 
uygʻonadi. Bu jumla qanotida 
uygʻonish, yangilanish, yasharish 
kabi umidbaxsh tuygʻular boʻy 
choʻzadi. Shuning uchun ham 
goʻzal nom taqdirning bir qismi 
sifatida oʻz inʼikosini topadi, degan 
oldingilar.

Botirjon ERGASHEV,
Yozuvchilar uyushmasi raisi 
oʻrinbosari

ulkan monitorda aks etayotgandek tuyuladi. 
Ammo unga yaqinroq borsangiz, asalarilar 
navosini tinglaysiz, gʻunchalar iforidan mast 
boʻlasiz! Qani ayting-chi, qaysi videotasvir sizga 
shunday moʻjizaviy neʼmat zavqini ulasha oladi?!

Bahor mudroq qalblarni uygʻotadi! Biz 
Fargʻonada bunga yana bir karra iqror boʻldik.

Oʻqchi mahallasidagi oʻrikzorda oʻtkazilgan 
yoshlar ijodiyot festivali “Oʻrik gullaganda” deya 
nomlandi. Bu balandparvoz chaqiriqlaru ohori 
toʻkilgan shiorlardan xoli, xalqimizning qon-
qoniga singib ketgan samimiy nom bilan oʻtgan 
festival chin maʼnoda koʻklam sayliga, yoshlik 
va shijoat bazmiga, nafosat mushoirasiga aylandi.

Milliy tiynatimiz barq urib turgan ushbu sayil 
duogoʻy otaxonlar, kayvoni buvilar, farzandlarini 
koʻtargan, yetaklagan ota-onalar, yigit-qizlar 
va bolajonlar bilan toʻkislik kasb etgandi. Bu 
holat inson hamda tabiatning uzoq vaqtdan 
keyingi diydoridek taassurot uygʻotdi bizda. 
Birgina gullagan daraxtga qarab, odamzod hali 
tirik ekanini, hamon unda minglab imkoniyatlar 

saqlanib turganini, asosiysi, yuksak marralar sari 
intilsa, dovonlarni zabt etishi muqarrarligini his 
etadi.

Kaminaga sayilda yurgan har bir inson 
shunday koʻrindi. Ularga hech kim kulib yuring, 
qovogʻingizni solmang, deb aytgani yoʻq. 
Aksincha, Navroʻz bayramining aynan oʻziga 
roʻbaroʻ kelib qolgandek barcha shodu xurram 
edi.

Oʻrikzor tegrasidagi qir-u adirlarda, 
kengliklarda oʻyinqaroq bolalar varrak uchirgan, 
sal narida dorbozlar toʻp-toʻp olomonga 

yurakyorar mahorati bilan tomosha koʻrsatgan, 
undan nariroqda doshqozonlar qatorlashtirilib, 
quling oʻrgilsin sumalaklar qaynagan...

Xalqimiz uchun alohida dasturxonlar tuzalib, 
koʻk chuchvara, koʻk somsa, koʻk manti kabi 
bahoriy noz-neʼmatlar tortilgan. Bir tomonda 
laparchi onaxonlar childirma chalib, “Vohay 
bola”ni kuylasa, bir tomonda bolajonlarimiz 
“Yomgʻir yogʻaloq” qoʻshigʻini aytgan. Darvoqe, 
fargʻonacha katta ashulalar, momolarimiz kashf 
etgan vazmin raqslar, qizaloqlarimiz sochidagi 
jamalaklar, soʻzamol akalarning qochirimli 
askiya-payrovlaridan ichagingiz buraladi...

Milliy kurash ishqibozlarini aytmaysizmi? 
Kurashchilarimiz gilamga chiqib, shunday 
harakatlar qilyaptiki, raqibini avaylab, hurmat 
bilan yerga kuragini bosib qoʻyishidan 
qiyqirvorasiz! Polvonlar ogʻir-ogʻir toshlarni 
koʻtarib, u yelkasidan bunisiga olib oʻynatganida 
odam bolasining qudratiga, kuchiga qoyil qolasiz.

Sayil boʻlayotgan hududda zavq bilan sayr 
qilarkanmiz, taniqli estrada xonandalarining 
shoʻx-shodon qoʻshiqlarini tinglab, zavq oldik. 
Keng maydonda yuzlab odamlar raqsga tushar, 
gʻuborlarini yozardi.

Biz — poytaxtdan borgan qalam sohiblari 
bir davra boʻlib, mushoiraga chogʻlandik. Yosh 
ijodkorlar oʻqigan sheʼrlarning tinglovchisi koʻp 
boʻldi. Bu sayilda hammasi haqiqiy edi — shu 
qatori oʻqilgan sheʼrlarga chalingan qarsaklar, 
olqishlar ham chinakam boʻldi. Rostini aytay, 
odamlar sheʼriyatni, shoirlar sheʼr tinglaydigan 

muxlislarni sogʻingan ekan. Shu sayilda bu 
yaqqol ayon boʻldi-qoldi. Lof boʻlmasin, 
sahnaga chiqqan shoiru shoiralarimiz bu eʼtiboru 
olqishlardan ilhomlanib, ruhlanib, yangi turkum 
yaratdi, hech qursa, yangi turkumga xamirturush 
boʻlajak misralarni yondaftariga bitib qoʻygani 
muqarrar.

Bolajonlar ishtirokidagi “chillak”, 
“quloq choʻzma”, “eshak mindi” kabi xalq 
oʻyinlari tomoshasidagi qiy-chuv toʻplangan 
yurtdoshlarimizning koʻnglini togʻday koʻtardi.

Bu goʻzal va beqiyos manzarani sheʼrga 
solmaslik shoir uchun ayb, dedim oʻzimga oʻzim. 

Zavqu shavqqa toʻla dilimga buloqdek jimirlab 
ilhom kela boshladi. Hamma yoq gavjum, ijod 
uchun xoliroq joy topish mushkul. Biroq ilhom 
degan pari joy va vaqt tanlab oʻtirmaydi-ku. 
“Yozsang, yozding, yozolmay qolsang, shunday 
goʻzal sayilga nomunosib boʻladi”, deya ijodga 
kirishdim.

Shunday qilib, yurgan-turgan joyimda qogʻoz 
qoralay boshladim. Hayratu havasga toʻlib, bazoʻr 
turgan ekanmanmi, bilmadim, festival nomiga 
monand satrlar quyilib kela boshladi. Oʻzbekning 
dilbar shoiri, bahor kuychisi, deya eʼzozlanadigan 

Hamid Olimjonning oʻsha mashhur sheʼri — 
“Oʻrik gullaganda”ga nazira oʻlaroq yangi bitik 
 dunyoga keldi!

Yelkamdan togʻ qulagandek, biram yengil 
tortdim. Goʻyo shu mitti sheʼrim bilan sayil 
jozibasiga hissam qoʻshildi va yuzim yorugʻ 
boʻldi. Oʻrik gullarining koʻziga qoʻrqmay 
qarayman, dedim. Bu yengil ruh ichida bugunga 
shukrona, xalqimiz quvonchiga sheriklik, milliy 
qadriyatu ajib urf-odatlarimizdan iftixor bor edi, 
nazdimda.

Fargʻona viloyati hokimligi, Oʻzbekiston 
Yozuvchilar uyushmasi, Yoshlar ishlari 
agentligi viloyat boʻlimi hamda qator hamkor 
tashkilotlar tashabbusi bilan tashkil etilgan “Oʻrik 
gullaganda” festivalining xalqimizga manzur 
boʻlgani, sayilning ertadan kechgacha davom 
etgani yodimizdan uzoq vaqt chiqmasa kerak. 
Yigʻilishda muazzam sayilni tashkil etishdan 
koʻzlangan asosiy maqsad, avvalo, xalqimizni 
rozi qilish ekani taʼkidlandi.

Anjumanda men ham yurtdoshlarimizni 
qutlagani chiqdim. Negadir hayajonlanmaydigan 
odamni qaltiroq bossa, deng. Mikrofonga yetib 
borguncha koʻz oldimdan butun bolaligim — 

bolalikdagi shirin orzularim, ota-onam, aka-
ukalarim, opa-singillarim, oʻrtoqlarim bir-bir 
oʻtdi. Qarogʻimda xuddi bahor yomgʻiridek 
tomchilar paydo boʻldi. Bu sogʻinch, bu quvonch, 
bu hayrat koʻz yoshlari edi. Ochigʻi, ijodkor 

boʻlsam-da, oʻsha palladagi hayajonimni taʼriflay 
olmayman. Yozsam, balki doston boʻlar.

Qoʻlimga mikrofon olib, soddadil, mehri 
togʻdek sarbaland, olijanob xalqimizni shunday 
fayzli ayyom bilan muborakbod etdim. Halol 
va iymoni mustahkam xalqimizni boshida 
koʻtarayotgan, mana shunday muhtasham 
tantanalar uyushtirishga sharoit yaratib 
berayotgan davlatimizga chin dildan minnatdorlik 
aytdim...

Yana sheʼrlar yangradi. Sheʼrlar qoʻshiqlarga, 
qoʻshiqlar raqslarga ulanib ketdi. Ilk bor 
oʻtkazilgan “Oʻrik gullaganda” festivali 
tashkilotchilar oʻylagani, istaganidan-da 
yaxshiroq, goʻzalroq oʻtdi. Shu bois, festival 
intihosida “Oʻrik gullaganda” sayli anʼanaga 
aylantirilib, har yili oʻtkazilishi maʼlum qilindi.

Biz har kunini toʻy, bayram qilib oʻtkazishga 
munosib, oʻxshashi yoʻq tabiati bor, feʼli bahor 
boʻlgan buyuk xalqmiz. Binobarin, mehnat 
qilishni ham, uning rohatini tuyib yashashni ham 
doʻndiramiz. Oʻriklar gullayversin! Bu zaminiy 
goʻzallikdan koʻngillar yasharish va uygʻonishga 
ulgu olib, yangi orzular kurtak yozaversin, 
bayramlar bayramlarga ulanaversin!

OLDINGIZDAN OQQAN 
SUVNING QADRINI BILING

Bir tanishim aytib qoldi. Kuzda uyiga xorazmlik doʻsti oilasi bilan mehmonga 
kelibdi. Ertasi kuni poytaxtni aylanmoqchi boʻlishibdi. Koʻchaga chiqishdan 
oldin doʻsti, birinchi navbatda, “Tashkent City” va “Magic City”ga olib 
borishini iltimos qilibdi. “Televizorda koʻrgandim. Juda goʻzal joylar 
boʻlibdi. Sizlar tez-tez borib tursangiz kerak-a?” debdi gap orasida.

Shoqahhor SALIMOV,
jurnalist, “Doʻstlik” ordeni sohibi

qilmaymiz. Nega? Axir hammasi biz uchun, 
bolalarimiz uchun qurilyapti-ku.

Doʻstim ketishdan oldin bizni Xivaga 
taklif qildi. Oʻsha voqeadan soʻng, albatta, 
Xivaga boraman, deb qaror qildim. Nazarimda, 
oldimizdan oqqan suvning qadriga yetadigan 
vaqt keldi”.  

Toʻgʻri, bugun har qanday yangiliklardan 
internet tarmoqlari va turli ommaviy axborot 
vositalari orqali qisqa fursatda osongina 
xabardor boʻlish, hatto koʻrish ham mumkin. 
Lekin...

Toshkent metrosi yer usti halqa yoʻlining 
ikkita bekati 11-mart kuni foydalanishga 
topshirildi. “Yangi Oʻzbekiston” gazetasi shu 
voqeaga atab bir sahifa maqola chop etdi. 
Maqolada mana shu ikkita bekat poytaxt aholisi 
va mehmonlari uchun ijtimoiy, iqtisodiy va 
hatto maʼnaviy hayot nuqtayi nazaridan naqadar 
muhim obyekt, katta voqea ekani dalillar orqali 
talqin etildi. 

Darhaqiqat, metroning “Turon” va 
“Qipchoq” bekatlari faoliyat boshlagandan 
keyin, masalan, Qoʻyliqdagi massivlar va 

Bektemir tumani Yashnobod hamda Chilonzor 
tumanlariga “yaqinlashdi”. Sergeli tumanining 
Quruvchilar mavzesida yashayotgan tanishim 
“Endi “Oqtepa” mavzesida joylashgan ishxonam 
bir qadam boʻlib qoldi”, deydi quvonib. Ilgari 
butun shaharni aylanib, ishga kelar ekan. 

Yangi Oʻzbekistonimiz boʻylab, ayniqsa, 
Toshkenti azimda ulkan bunyodkorlik, 
obodonchilik ishlari olib borilmoqda. 
Foydalanishga topshirilgan va qurilayotgan 
aksar imoratlar, madaniy-ilmiy muassasalar, 
taʼmirlanayotgan tarixiy majmualar tomoshaga, 
ziyoratga kelgan har bir mehmonni hayratga 
solmoqda. Keyingi yillarda ichki turizmga eʼtibor 

kuchaygani sharofati bilan yurtdoshlarimiz 
poytaxtda, Samarqand-u Xiva, Shahrisabz-u 
Qoʻqon, hatto mamlakatimizning eng sharqiy 
chekkasi Xonobod shahrida ham, qolaversa, 
barcha tuman va viloyatlarimizda amalga 
oshirilgan yangilanishlardan oʻz koʻzlari bilan 
voqif boʻlmoqda. Navroʻz, Mustaqillik, Yangi 
yil bayramlari munosabati bilan ketma-ket uch-
toʻrt kun dam olish kunlari belgilanayotgani, 
poyezd va samolyotlar chiptalarini arzon 
narxlarda sotish yoʻlga qoʻyilayotgani va 
boshqa qulayliklar yaratilayotganining zamirida 
chuqur maʼno va maqsad borligini ham yaxshi 
bilamiz. Axir xalqimiz aytganidek, “Ming bor 
eshitgandan koʻra, bir bor koʻrgan yaxshi”.

Biz Abdulla Qodiriy asarlarini yaxshi 
koʻramiz, bajonu dil katta ishtiyoq bilan 
oʻqiymiz, taʼsirlanamiz. Uning fojiali 
hayotidan qattiq siqilamiz. Farzandlarimizga 
yozuvchining “Oʻtkan kunlar” romani va 
boshqa asarlarini mutolaa qilishni maslahat 
beramiz. Ammo Toshkentda yashab turib, buyuk 
yozuvchimizning 125 yillik tavallud ayyomi 
munosabati bilan ochilgan uy-muzeyini borib 
koʻrganmisiz? Abdulla Qodiriy kabi millat 
fidoyilari xotirasini abadiylashtirish uchun 
Yunusobodda ochilgan  “Shahidlar xotirasi” 
yodgorlik majmui hamda Qatagʻon qurbonlari 
xotirasi muzeyini ziyorat qilganmisiz?

Bundan besh yil oldin bunyod etilgan 
“Gʻalaba bogʻi” yodgorlik majmuasi va “Shon-
sharaf” davlat muzeyining har bir eksponati 
inson qalbini hayajonga soladi. Bu ulkan majmua 
davlatimizning nafaqat ajdodlar xotirasiga katta 

ehtiromi, balki kelajak avlodni vatanparvarlik, 
tinchliksevarlik ruhida tarbiyalashga boʻlgan 
yuksak eʼtibori namunasidir. 

Afsuski, bugun Ikkinchi jahon urushi tarixi 
dunyoning ayrim mamlakatlarida boshqacha 
talqin qilinmoqda. Urush janggohlari 
Oʻzbekistondan minglab kilometr uzoqlikda 
joylashgan boʻlsa-da, uning  ogʻir  va mudhish 
asoratlari hech bir yurtdoshimiz xonadonini 
chetlab oʻtmagan.  Majmuadagi urush 
dahshatlari, xalqimizning mardlik hamda 
matonatini, bagʻrikenglik va saxovat kabi 
fazilatlarini oʻzida aks ettirgan tarixiy hujjatlar, 
ashyoviy dalillar osuda hayot naqadar bebaho 
neʼmat ekanini yana bir karra eslatadi va 
ogohlikka daʼvat etadi.

Oilamiz bilan bu tabarruk maskanga ziyoratga 
borganimizda nevaralarim front manzaralari, 
okoplar, harbiy texnikalarni koʻrib, “Bobojon, 
xuddi kinoda koʻrganimizdek ekan-a?” deydi. 
Sadoqat va mardlik ramzi boʻlmish Zulfiya opa 
Zokirova va uning urush qurboni boʻlgan besh 
oʻgʻlining sodiq rafiqalariga atab qad rostlagan 
muhtasham haykal oldida koʻp oʻylanib qoldik. 
Qisqa tarixiy hikoyadan soʻng farzandlarim va 
nevaralarimga bu qahramonlik haqidagi “Ilhaq” 
badiiy filmini koʻrishni tavsiya etdim. 

Bugun poytaxtimiz markazida qad rostlagan 
va rostlayotgan yirik inshootlar hammaning 

eʼtiborini oʻziga tortmoqda. Muhtasham “Humo 
Arena” sport-koʻngilochar majmuasining loaqal 
atrofini aylanib koʻring! Metroning Alisher 
Navoiy bekati devori va shiftlaridagi ajoyib 
asarlarni xorijlik sayyohlar hayrat bilan suratga 
tushirayotganini koʻrib, rosti, faxru iftixoringiz 
oshib ketadi. Oʻziga xos sanʼat va adabiyot 
qasriga oʻxshataman shu bekatni.

Samarqanddagi “Boqiy shahar” majmuasi 
va koʻhna Samarqandning oʻzini uygʻunlikda 
koʻrsangiz, beixtiyor yangisi ham koʻhnasidek 
jozibali ekan, degan fikr oʻtadi koʻnglingizdan. 
Obodlikka ne yetsin! Istanbul shahriga sayohat 
qilgan bir yurtdoshimiz “Xurram Sulton 
hammomini koʻrdim”, deb maqtanib qoldi. 
“Shahrisabzdagi Oqsaroyni, Buxorodagi 
Sitorai Mohi Xossa majmuasini, Qoʻqondagi 
Xudoyorxon oʻrdasini koʻrganmisan?” deb 
soʻraganimizda tasdiq javobini ololmadik. 
Ishonchimiz komilki, u Samarqandda ham, 
Buxoroda ham, Xiva va Shahrisabzda ham 
boʻlmagan, bu shaharlarimizdagi tarixiy 
obidalarni koʻrmagan. Lekin Xurram Sulton 
hammomini koʻrgani bilan maqtanadi. Afsus...

Ulkan bunyodkorlik ishlarini koʻrib, 
Sohibqiron Amir Temurning  “Agar kuch-
qudratimizga shubha qilsangiz, biz qurdirgan 
imoratlarga boqing”, degan soʻzlari yodimizga 
keladi. Yurtimiz jamoliga koʻz tegmasin!

“O‘RIK GULLAGANDA...”


